
Tazwert tamatut 
 

    Aṭas n tezrawin i yellan deg taɣult n tsekla yal yiwet ɣef wacu asentel i d-

tettmeslay deg tewsatin yemgaraden n tsekla, imi tasekla n tmaziɣt d tin 

wessiɛen ugar,s tsekkiwin-ines. 

 

   Nukni neɛreḍ ad neg tasleḍt ɣef tmedyazt i tecna Zuhra ad d-nessebgen layas 

deg-s. 

 

    Llan wid i yeggan tasleḍt i tmedyazt n Zuhra, maca s tmuɣliwin yemxalafen 

ɣef tin ara tafem deg tezrawt-a. 

 

    Deg tezrawt-a neɛreḍ ad d-nessebgen Layas s teẓriwinines d wamek neɣ acu i 

yeǧǧan ad d-ilal layas neɣ ad d-ibin deg tmedyazt n Zuhra. 

 

    Tella-d yakan tezrawt ɣef usentel yecban wa ɣef tmezdyazt n Zuhra, maca 

mači s telqi, d ayen ara naf d amgared, anda neɛreḍ ad d-nernu ayel yellan d 

lixsas deg-s. 

Aḥric amenzu 
Tasnarayt d teẓri 

I. Tasnarayt 
 

 

 

 

 

 

 

 

 

 

 

 

 

 

 

    Deg uḥric-a ad neɛreḍ ad d-nefk timental i aɣ-yeǧǧan ad nefren asentel-a, acu 

n tmental i as-yewwin ɣur-s, anda ara d-nessebgen asteqti agejdan, turdiwin d 

wuguren i d-nemlal. 

1. Asissen n usentel 

 

 

    Tutlayt d agerruj n tayti (rruḥ). Aṭas n tutlayin i yessawḍen ad d-rent wa ad d-

awint yid-sent igerrujen n usnulfu deg uḥric n tẓuri. Gar tutlayin yeddren, d 

leqrun, ad d-naf tamaziɣt, ɣas akken yella-d lḥers fell-as, aggaz amenzu d icenga 

i d-iɛeddan, maca s tawil n tsekla, ɣas ulac tira, s timawit i sawḍen yimaziɣen ad 

ḥerzen tutlayt-nsen. Deg yimi ɣer tmezzuɣt, uḍan d wussan, d lqerun i iɛeddan, i 

tedder tutlayt tamaziɣt.  

 

    Ɣas imaziɣen sebren, ḥurben icenga s wul, s tebɣest, Amaziɣ yettwasen s nnif 

d lḥerma, ihi, amek yessaweḍ umaziɣ ad yeḥrez tutlayt-is d yidles d ayla-s deg 

tallit-a ? 

 

    Yal win  iɛeddan, yeɛreḍ ad yemḥu tutlayt tamaziɣt deg tmurt n Lezzayer, maca 

bab n wakal, ur yesmiḥ ara deg wayen yellan d ayla-s. « Ɣas leqḍen acḥal d itri, 

igenni ur yengir ara, d afennan, d amedyaz, d argaz, ula d igerdan d tlawin lhan-d 

deg usnerni n tutlayt-a, ama s wudem usrid neɣ d arusrid. Idles-nneɣ d anagi, d 

aẓar-is ara neḍfer, maci d ayen ara d-nini, maci d yiwet ad tt-id-nebder, akken i 

as-yenna Da Lwennas fell-as yeɛfu yerḥem, mazal ssut-iw ad yebbeɛzeq, ad as-d-

slen. 

 

    War tira, s timawit kan, sawḍen yimaziɣen ad ḥerzen tutlay-nsen, tasekla tesɛa 

assaɣ d agejdan deg uḥraz d usnerni n tutlayt, s tmucuha d tmedyazt, d tewsatin 

nniḍen. Yenna-d Imarazen (M) deg wawal-is : « tasekla-agi akken ma tella 

tettruḥu seg yimi ɣer tmezzuɣt d ay-agi i tt-yeǧǧan tezger idurar d yisaffen d 

yiseggasen akken ad taweḍ seg lǧil ɣer wayeḍ »1. 

                                                
1 Imarazen (M) « Timɛayin n laqbayel » HCA Alger 2006-2007 p6 

    Tasekla n uɣref d allal n taywalt gar yimdanen, s yes i yessenfalay umdan ɣef 

yiḥulfan-is d wayen i t-yerzan, akken i d yenna Nacib (Y) :« Tasekla n uɣref d 

nettat i d allal n taywalt i yelhan akken ad yessenfali ɣef wayen  yuḥwaj »2. 

 

    Gar tewsatin tigejdanin n tsekla, yeṭṭfen adeg meqren, ama zik ama tura, d 

tamedyazt. Imi tettuneḥsab d lemri n tmetti-nni, yal amyaru yettuneḥsab d  mmis  

n  zman-is,  idṛisen-is  d  lemri  n  umezruy  di  tmetti, gelmen-d akud deg i llan3 

 

    D allalen atraren i yefkan tagnit akken ad teǧǧuǧeg ugar tmezyazt, ad d-binen 

yimedyazen d yicennayen s tuget. 

 

    Zik, ɣer Leqbayel, tameṭṭut tella d lsas n uxxam, ɣas tettuḥerrem deg waṭas n 

lecɣal, ladɣa ad d-ibin ssut-is deg tejmaɛt, ur as-tettunefk ara tegnit akken ad 

tecnu. Tcennu anager deg uxxam, deg lawan n uxeddim, d lɛib ad as-d-yessel 

urgaz aberrani i taɣect-is. Ɣas akken tella seg tmental i yeǧǧan ad teḥrez tasekla 

timawit, yenna-d Hamri (DJ) :« tasekla n tmaziɣt deg teɣzi n yiseggasen yezrin 

tebna ɣef timawit yellan d lsas i d-tettak tsuta i tayeḍ, asmi ara d-nebder timawit 

ad d-nebder tameṭṭut d nettat i yellan d tajeǧǧigt i ɣef tbedd deg yikufan »4. Ass-

a rran-tt deg yiri n tẓurid yiri n tsekla, amek ara tessaweḍ ad treẓ leqyud, wa ad 

tekcem deg ubrid am ccna, acu d amennuɣ ara tawi tmeṭṭut, acu ara tt-id-

yemmagren ɣer tagara. 

 

    Tamedyazt yettwacnan d tawsit tamaynut deg tsekla taqbaylit, tban-d deg 

tazwara n leqarn 20, tesɛa azal meqqeren deg useḥbiber ɣef wansayen n tmetti 

taqbaylit, akken i tettuneḥsab d allal n usaki n ugdud ɣer tmagit-is. Aya ysebgan-

                                                
2 Nacib (Y) « Elémmets de tradition orale», Ed, O.P.U, Alger, 1982, p 33 « La littérature d’un peuple est sans 

doute l’expression la plus fidèle de ses préoccupations et de ses besoins »  
3 Salhi (M.A) « Kra n tsura i tɣuri n tsekla, 1-ɣef tsekla d tɣuri », Ed, Tira, Béjaia, 2015, p 35. 
4 Hamri (DJ) « Anadi di tmedyazt » HCA Alger 2007 p 25  

d tuqqna n tewsit-a ɣer tmetti d unerni-ines, yettban-d waya deg yisental n tezlatin-

a di yal tallit. 

 

    Leqdic ɣef tesleḍt tasentalant mačči d amiran, aṭas i xedmen ɣef wunnar-a gar-

asen: Bachelard, Jean-Pierre Richard, George Poulet, Sartre Starobinski5. 

 

2. Timental n ufran n usentel 

 

 

    Tazrawt-a tettmeslay-d ɣef usentel n layas deg tezlatin tecna Zuhra. 

 

    Gar tmental n ufran n usentel-a, d cbaha n wawal ɣer Zuhra, tamedyazt tettidir 

tmetti, deg wadeg amenzu asentel n layas deg tmezyazt-is, wa ad d-nessebgen 

amennuɣ n tmeṭṭut akken ad d-kcem deg wanar n ccna d wamek i tt-id-mugrit 

tmetti. Tamezyazt n Zuhra d tin i d-yessebganen leḥzen, yir zher, yir tudert.. atg, 

rnu daɣen tamezyazt i icuden ɣer tudert-is, acu i aɣ-yeǧǧan ad nadi s telqi ad 

nefhem isental i ɣef tecna. 

 

    Ulac aṭas i ixedmen ɣef tmedyazt n Zuhra. 

 

   Aken nezra, agdud amaziɣ sumata, d win isettuyen amdan mi ara yili deg tudert, 

ihi ɣef waya nezmer ad d-nini ula d yiwen ma ibder-itt-id send aseggas 2009, 

anager anda i d-tella tejmilt fell-as i as-terra tdukla tadelsant « Asurif » n 

Bumhenni Ɛin Zawiya akked d uxxam n yidles Mulud At Mɛemmer deg Tizi 

Wezzu. 

 

                                                
5 Ouetah (L) « Asentel  n  tmettant  d  usirem  deg  tmedyazt n  Lwennas  Maɛtub  (1956-1998) »,  tazrawt  n 

nnig turagt.taseddawit Begayet.2012. p : 21. 

    Des useggas-a n 2009, i tettwaxdem yiwet n tezrawt n turagt fell-as suzwel : « 

Aɣanib d tulmisin n tmedyazt i tecna Zuhra », maca anect-a yeqqen ɣer uglam n 

yisefra-s. 

Deg useggas aseddawan 2009/2010, tella-d daɣ tezrawt ɣef Zuhra i d-yemeslayen 

ɣef tugniwin n layas deg yisefra i tecna Zuhra ( Timental d tugniwin n layas deg 

yisefra i tecna Zuhra) , deg wayen nettwali d akken yella lexsas, acu i aɣ-yeǧǧan 

nebɣa ad nadi s telqi deg usentel-a n layas, ad d-nernu ad d-nessebgen ayen ur d-

bdiren ara wid i ixedmen ɣef usentel-a. 

 

    Ma nemmuqel ɣer tezrawt ggan ɣef usentel n layas ad d-naf d akken drus i d-

meslayen fell-as, d wayen i t-id-isebganen, nukni nerna-d kra n tɣawsiwin, am 

ṭlam i yellan d aḥric agejdan i d-yeskanayen layas deg tmedyazt n Zuhra. 

Nemmeslay-d daɣ ɣef wayen yellan berra i uḍris, d win ɣef wacu ur nezmir ara 

ad nɛeddi ma ur d-nemmeslay ara fell-as. Nemmeslay-d daɣ ɣef wayen yerzan 

accekti s waṭas deg tmedyazt n Zuhra.. atg. Aya akk ulac-it, d waṭas n yiḥricen ara 

d-nwali deg tesleḍt. 

 

 

 

3. Iswi n tezrawt 

 

 

    Iswi agejdan amek ara nessaweḍ ad d-nefhem acu yeǧǧan layas ad d-ilal neɣ 

ad d-iban deg tmedyazt n Zuhra d wacu I aɣ-yeǧǧan ad nḥus yes s waṭas mi 

nesmuzgut tuɣac-ines. 

 

    Ad d-nessebgen deg tezrawewt-a amennuɣ n Zuhra neɣ n tlawin mgal timetti 

akken ad tekcem deg ubrid n ccna.  

 

    Rnu ɣer waya, tazrawt-a ad d-tili i usnerni n tsekla tamaziɣt, i usnerni n 

tezrawin ɣef tmedyazt akk d ccna n tlawin. 

    Asebgen n uẓayar n tmeṭṭut taqbaylit kra n yiseggasen ɣer deffir, tugna-ines i 

yellan tettwaḥqar, ɣas akken tesɛa adeg meqqren deg useḥbiber d usnerni n tsekla 

tamaziɣt sumata. 

 

4. Asteqsi agejdan 

 

 

    Akken I d-nebder yakan deg tezwart, timetti taqbaylit d tin yerran tameṭṭut deg 

rrif deg wayen yerzan abrid n ccna, ama d Zuhra neɣ d ticennayin i tt-yezwaren, 

ɣas akken cennunt ɣef yizerfan-nsent, ɣef lemḥayen ttidirent, ulac lɛib deg waya.  

 

    Gar yisefra n Zuhra tuget deg-sen ttawin-d ɣef layas d wayen i ḥuzan tilawin. 

Ɣef waya asteqsi nneɣ ad d-yili : 

D acu I d tiẓriwin n Layas deg tmedyazt tecna Zuhra d wamek I d-illul? 

 

5. Turdiwin 

 

Turdiwin I nezmer ad d-nfek ɣef usteqsi agejdan: 

Ayen tesɛedda Zuhra deg tudert-is. 

Lefraq ɣef wid tḥemmel akk d mmi-s. 

Lehdur n madden. 

Tegra-d d tansuft ɛezlen-tt imi tcennu. 

Lwaldin d taddart-is I yessumḥen deg-s. 
 

 

6. Uguren I d-nemlal 

 

 

    Gar wuguren i d-nemlal d lqella n yidlisen s tmaziɣt i aɣ-yessaweɛren leqdic, 

akk d lixsas n yisalen ɣef tcennayt-a, am melmi I d-tessufeɣ tizlatin-is… atg. 

II. Tiẓri 

1) Tamedyazt 

 

A. Tamedyazt timawit tansayt 

 

 

    Zik, idles n tmaziɣt s umata d imawi, akken i d-yenna Mammeri (M.) : «  …. 

Taɣerma n leqbayel neɣ tin n yimaziɣen, d taɣerma yebnan ɣef wawal »6.  

 

    Ihi ula d tasekla taqbaylit telḥa-d deg ubrid n timawit ama d timucuha, ama d 

tamedyazt … atg.,. ɣer waya nzmer add-nernu tamuɣli n Nacib (Y.) i yettwalin d 

akken timetti ur nesɛi ara tira, ccfawat i d taftilt-is7. Dacu ara aɣ-yeǧǧen ad d-nini 

d akken tasekla taqbaylit d lemri n tmetti. 

 

    Aseḥbiber ɣef tmedyazt neɣ ɣef yiḍrisen n tsekla sumata deg talliyin iɛeddan d 

win yuɛren s waṭas, imi ayen yellan deg cfawat yettbeddil ma iɛedda wakud akk 

d wadeg, gar umdan d wayeḍ. Ma neddem-d aḍris n tsekla, ur nezmir ara ad d-

nefk azemz melmi i d-yeffeɣ deg talit-nni, akken i as-yenna Mɛamri (M) : « ... ula 

d yiwen uḍris deg wid i d-yettwagemren ma yesɛa azemz,.. »8, aya yettuɣal ɣer 

lessenin i yiḍrisen d tmeyazt i d-yenulfan deg tallit send ad d-tili tsekla yuran, i d 

leqrun et kra n tmedyazt d yiḍrisen n tsekla sumata, rnu d wid yellan s tuget. Ma 

nerra lewhi ɣer umeskar, ad d-naf tuget n yiḍrisen war isem neɣ ur yettwasen ara 

umeskar ma nezmer ad d-nini aka, akken i d-yerna Mɛamri (M) deg udlis-nni9 

                                                
6 Mammeri (M) : « Poèmes kabyles anciens », éd Mehdi, Algérie, 2009. p 44 « …la civilisation kabyle 

traditionnelle (et, à vrai dire, la civilisation berbère  toute entière) était une civilisation du verbe »   
7 Nacib (Y.) « élément sur la tradition orale »  éd SNED, Alger, 1981, p 76. 
8 Mammeri (M) « Poèmes kabyles anciens », éd Mehdi, Algérie, 2009. P 17  « … aucune des pièces recueillies 

n’était datée ». 
9 Mammeri (M) « Poèmes kabyles anciens », éd Mehdi, Algérie, 2009. P 11 « Pour ces derniers, les points de 

repère sont proprement inexistants : les sujets sont de tous les temps, il n’y a pas de nom d’auteur ».     

yakan d akken ayen ad aɣ-d-yefken lewhi ulac, d awezɣi ad tafeḍ ameskar. Ihi, 

ɣef waya nezmer ad d-nini d akken akud akk d umeskar n tmedyazt deg tallit nni, 

ur yettwasen ara, d amselles. 

  

    Ihi ɣef waya nezmer ad d-nini d akken tamdyazt taqbaylit d tin yuɣen adeg 

meqqren deg tsekla, imi d tin yellan s waṭas deg tudert n yimdanen. Deg tmetti 

taqburt, s tmedyazt i sawaḍen yimdanen ad d-senfalin ɣef tedyanin iḍerrun deg 

tmetti, ihi nezmer ad d-nini tameyazt daɣen d lemri n tmetti, akken i d-yenna. Ula 

d Djellaoui akk d wiyad merra akka i d-ttwalin deg tezrawin-nsen d akken 

tamedyazt d lemri n tmetti. 

 

    Ihi acu yeǧǧan ad ilin aṭas n yimedyazen deg tmetti taqbaylit, acku d allal awḥid 

i wakken ad sawḍen yimdanen ad senfalin ɣef wayen i ten-yeyerzan, i ten-yuɣen, 

akken i d-yenna Mammeri (M.) :  «  Deg tmetti-ayi war ansay adelsan, imdanen 

akk neɣ tuget-nsen, d imedyazen »10 . ɣef waya nezmer ad d-nini d akken 

tamedyazt n leqbayel, d tin yesɛan assaɣ aṭas d tudert n yimdanen11. 

 

    Ɣef waya nezmer ad d-nini d anecta i yeǧǧan tamedyazt taqbaylit ad tidir deg 

irebbi n tmetti, ɣas akken yella wayen iruḥen deg cfawat, akken i d-yenna 

Hanoteau deg udlis-is :« Kra kra tamedyazt taqdimt,tettruḥu deg tasut, anager 

ceṭṭuḥ i yettidiren i tsuta i asen-iḥeḍren neɣ akk i tina ara d-yernun »12, aya terna 

tehḍer-d fell-as Ouatah (L), tenna-d : « Tamedyazt timawit n zik, kra ittedu wakud 

ɣer zdat, tignatin i tt-id-yeskarayen ttuɣalent ɣer deffir. Yerna imdanen deg 

yiqerray-nsen akken bɣun ilin ceffun, kra yakkan, ma mačči amur ameqqran, ad 

                                                
10 Mammeri (M.) : « culture savante, culture vécue » éd Tala alger 1991 p 23 « dans cette société sans tradition 

culturelle tout le monde ou presque est poète ».  
11 Basset (H.) : essai sur la littérature des berbéres » éd Carbunal, Alger, 1920, p 306. « la poésie est l’apanage de 

tous ; aussi nulle part elle n’est, jusque dans la forme, l’expression aussi exacte des sentiments populaires ». 
12 Hanoteau (A) «  Poésies populaires de la kabylie du Jurjura » éd Challamel, Paris, 1867, P 06    « Peu à peu les 

anciens poésies tombent dans l’oubli, et il en est bien peu qui survivent à la génération qui les a vues naître ou 

tout au plus à la suivante » 

asen-yesfeḍ seg wallaɣ »13, aya yessebgan-d d akken cfayat n umdan sɛant tilisa, 

d awezɣi ad iṭṭef merra ayen yesla, neɣ ɣas yeṭṭef yezmer ad isenqes neɣ ad irnu 

iwayen yellan deg tazwara, akken i d-terna Ouatah (L) :« Asefru, kra yakan ad as-

yettwakkes neɣ ad as-yernu ; mačči akken i t-id-yenna bab-is tikkelt tamezwarut 

ara yeqqim mi zrin waṭas n yiseggasen »14. Ihi ɣas akken yella wayen i ruḥen deg 

tattut, neɣ lexsas d zyada, maca mazal yella wayen teḥrez tmetti ar ass-a ileḥḥu 

seg tasut ɣer tayeḍ. 

 

 

 

1. Tabadut n tmedyazt taqbaylit : 
 

 

    Ma nemmeslay-d ɣef tsekla taqbaylit yettuḥettem fell-aɣ ad d-nemmeslay ɣef 

tmedyazt, acku tesɛa azal meqqren deg tsekla tamaziɣt s umata, d taqburt, ma 

nuɣal ɣer umezruy ad d-naf teṭṭef adeg meqqren deg tsekla, tettidir di tudert n yal 

ass n umdan , Hanauteau (A) yenna-d mi t-id-yebder  At Mensur (R) deg udlis-is 

: « sneɣ iqbayliyen  i  yessefrayen  ass  kamel  ur  tteɛraqen  mi  d-tteɛawaden  

asefru »15. Aya yessebgan-d azal n tmedyazt ar tmetti tabaylit tansayt. 

Tamedyazt taqbaylit ɣer H.Basset d tin yesɛan assaɣ d tudert n umdan 

Send ad d-nebdu awal ɣef tmedyazt, yewwi-d ad d-nini d akken d tawsit n tsekla, 

akken i d-yenna Salḥi (M.A) deg udlis-is : « Tamedyazt, d tawsit n tsekla ; tesɛa 

lewsayef i tt-isemgarden ɣef tesrit. Tuddsiwin d tɣessa n tesrit d tid n tmedyazt 

mxalafent »16. Yerna-d daɣen d akken llan yiferdisen am tmeɣrut, am unya, am 

wakat..atg i yessudusen talɣa n uḍris17, acu yeǧǧan temxalaf tmedyazt ɣef tewsatin 

nniḍen n tsekla. 

 

2. Tabadut n usefru 
 

                                                
13 Ouatah (L) « Asentel n tmettant d usirem deg tmedyazt n Lwennas Meɛtub (1956-1998) », P 43 
14 Ouatah (L) « Asentel n tmettant d usirem deg tmedyazt n Lwennas Meɛtub (1956-1998) », P 43 
15At Mensur (R). « Isfra n at zik, Poémes Kabyles d’antan ».  Ed, HCA, Alger, 2014. P4  
16 Salḥi (M.A) « Kra n tsura i tɣuri n tsekla Tira », éd Tira, Alger 2015 P75. 
17 Salḥi (M.A) « Kra n tsura i tɣuri n tsekla Tira », éd Tira, Alger 2015 p68. 



18 

 

Imi asefru d awal i yettezzin s tuget deg tmeslayt n yal ass, ladɣa deg tmeslayt n 

tura (tatrat), imi awal tamedyazt yenqes usedec-ines. Asefru d awal  i  semrasen  

di  tutlayt  taqbaylit  seg  talliyin  tiqburin,  d  isem  amalay asuf, asegt-is  isefra18. 

 

    Aṭas n tbadutin i yellan ɣef usefru, Nacib (Y): « asefru, d ayen yessisdigen, 

yesṭaqat tikti, tagnit, yekka-d deg umyag fru…»19, mači  anager netta I yettwalin 

d akken yekka-d wawal-a deg umyag “Fru”.  

 

    Yettwasen usefru s ccbaḥa n wawal, s tikti yeffren deg tuget n yisental, skud 

ittefer usentel n usefru, skud yetticbiḥ. Hamri (DJ) yenna-d : « asefru  s lebni n 

unamek-is alqayan yettdewwiḥ yezzuzun yesduqqus, yessakay amseflid ladɣa ma 

yella icɣeb-it usentel, deg usefru llant tlufa I d-yessufuɣ umedyaz, nettaf daɣ 

amgired daɣen ger yisefra d yisental»20. 

Ihi aken ad d-nefk tikti tamatut, nezmer ad d-nini d akken asefru s umata dawal 

yettwasemres I waken ad d-yejmeɛ talɣiwin akk n tmedyazt yettwanan21. 

Maca awal-a n usefru yettwasemres deg kra n temnaḍin n leqbayel i tewsit-nniḍen, 

tawsit n temseɛraq, aya yettwabedr-d ɣer kra n inagmayen22 md: Y. Ibouziden, H. 

Genevois. 

 

 

3. Tabadut n ccna 
 

 

    Ccna awal yettazalen neɣ yettezzin s tuget deg tmetti, yettwasen daɣen s 

tmedyazt yettwacnan imi llan wid I as-yessawalen: tizlitt, lɣenia (taɣennay),Ccna, 

                                                
18 Bellache (T) « Contribution à l’étude tipoglogique d’un corpus d’énigmes-devinettes kabyles ». Mémoire de 

magistère, Université de Béjaia, 2011.2012 p49. « Le terme asefru est un nom masculin singulier (pl. isefra) » 
19 Nacib (Y) « Anathologie dela poésie kabyle » éd Publisude Paris 1995 p 31. « asefru,c’est ce qui clarifie, 

rendre impide une idée, une situation. Il n’est jusq’au verbe « fru » (séparer)….. » 
20 Hamri (DJ) « Anadi di tmedyazt » HCA Alger 2007 p25 
21 Amziane (A) «Tradition et renouvellement dans la lettérature kabyle, thèse de doctorat, langue, littérature et 

société», Centre de Recherche Berbère (CRB), INALCO, Paris, 2009 p 25 «Le terme asefru est général et utilisé 

pour inclure toute forme de poésie dite». 
22 Bellache (T) « Contribution à l’étude typologique d’un corpus d’énigmes-devinettes kabyles ». Mémoire de 

magistère, Université de Béjaia, 2011.2012  p 47. 

ṣṣda, aḥiḥa, aquli, tibuɣarin…atg,  awal-a  Ccna ibder-it-id Bouamara (K) deg 

usegzawal-is23. 

 

 

4. Tabadut n umedyaz 
 

 

     Amedyaz, “Poète” s tefransist, d awal atrar deg tutlayt taqbaylit, yennulfa-d 

deg yiseggasen n 70 deg usegzawal n da Lmulud at Mɛemmar, d awal ur yellin 

ara deg yidles aqbayli, d areṭṭal I d-ikecmen deg yidles amaziɣ n laṭlas n Maruk24, 

ula d Salhi (M.A) d aya I d-yenna deg udlis-is25. 

 

 

5. Tulmisin n tmedyazt tansayt 
 

 

    Tamedyazt  s umata  tebḍa  ɣef   sin  wannawen  ama  d  tansayt  ama  d  tatrart,  

yal  yiwet deg-sent temxallaf ɣef tayeḍ deg tulmisin gar-asent : 

 

a) Timawit  
 

Timawit  d  tulmist  tagejdant  i ɣef  tebna  tmetti  taqbaylit  tansayt  deg  teɣzi  n  

yiseggasen yezrin i  yellan d lsas tettak-itt tsuta i tayeḍ ; ahat  ma nebder-d timawit 

ad d-nebder tameṭṭut i yellan d tigejdit n uxxam. Ma nebder-d timawit ad d-nebder 

ifellaḥen s yicewwiqen ad d-nebder urar deg tmeɣriwin…Am wakken i d-yenna 

Salhi (M.A) : « Timawit ur telli ara kan d ayen i d-ttawin medden s yimi ; ur teqqin 

ara kan d aɣen ɣer wansay yettεeddin si tsuta ɣer tayeḍ mebla ma sxedmen tira. 

                                                
23 Bouamara (K), «Issin, Asegzawal n teqbaylit s teqbaylit», Ed: HCA, Alger, décembre 2007. p: 29. 
24 Amziane (A) «Tradition et renouvellement dans la lettérature kabyle, thèse de doctorat, langue, littérature et 

société», Centre de Recherche Berbère (CRB), INALCO, Paris, 2009, P : 209. « Le terme amedyaz n’existe pas 

dans la tradition poétique kabyle. Il est emprunté à la tradition littéraire de tamaziɣt dans l’Atlas marocain ». 
25 M,  A,  Salhi,  «  Etudes  de  littérature  kabyle»,  Ed:  ENAG,  Alger,  2011,  p  52. « … Le nouveau poète est 

généralement désigné par le terme amedyaz, néologisme introduit, par emprunt au parler berbère marocain du  

Moyen Atlas, durant les années 70». 

Yessefk ad neḥseb timawit d abrid (ttawil) i ssexdamen yimdanen akken ad idiren 

taɣerma-nsen. Timawit d tira d sin n yiberdan s wayes tettili tɣerma… »26. 

Ihi, timawit d allal i d-yessebganen ayen tettidir tmetti, tasekla lemri-s. 

 

b) Aseḍru  
 

 

Tettuneḥsab d tulmist tagejdant deg tmedyazt timawit tansayt , d tagnit n tmenna 

yerzan ama d asnulfu, asiweḍ, aseḥbiber, aεawed…Imi yal tamedyazt tesεa tagnit 

anda d-tennulfa d wanda ara  d-tili  ;amedya  ur  nezmir  ara  ad  d-nini tibuɣarin 

di  tmeɣra,  neɣ adekker   di  lğanaza, ..atg. 

SALḤI Muḥand Akli, yefka-d yiwet n tbadut n useḍru, yenna-d fell-as : «  

Tamiḍrant n useḍru, temmal-d tudert n tsekla deg unagraw n timawit. Aseḍru, d 

tignatin akk ideg yettili uḍris aseklan (adeg d wakud), rnu ɣer-sent iferdidsen 

yeqqnen  ɣer umennay ( d argaz neɣ  d tameṭṭut ? D amussnaw n tɣawsa neɣ  d 

aḥeffaḍ  kan ? d yimsefliden d wamek (taɣra) i d-yettwanna uḍris (s ccna, s cḍeḥ, 

s wallalen n lmusiqa, atg.). Aseḍru ur d-yemmal ara kan ayen yettilin  berra  n  

uḍris ;  d  tamiḍrant  yesεan  azal  ula  deg  yiferdisen  iḍrisanen  .  S  useḍru, 

yettili  uḍris  yennekmal,  acku  anamek  di  tsekla  timawit  yeqqen  ɣer  

yimeslayen  d  tefyar  n uḍris,  ɣer  taɣect  d  unya  d  teɣra  n  tmenna  d  tenfalit  

n  tfekka  n  umennay  (abeεda  udem-is  d yifassen-is). Tin yernan ɣer-s ittekki 

useḍru di tbadut n tewsatin d uṣennef n yiḍrisen n tsekla di timawit»27. 

 

6. Aẓayar n umedyaz deg tmetti 
 

 

    Yesɛa azal umedyaz ugar, imi ayen i d-yenna yezmer ad yidir d leɛwam neɣ d 

leqrun rnu ayen i d-yenna yettuɣal d lewhi n d ifukal akken i d-yenna Mɛamri (M) 

deg udlis-is: « Twinast syin akin mi i d-yenna, weznen rnu gan, imdanen 

ttkemmilen bedren-d isefra-s, ixemmimen-is i lefɛayel-is am umselɣu, i tikwal am 

                                                
26-SALḤI (M.A.), « Kra n tsura i tɤuri n tsekla.2-Taɤuri n tneqqist d usefru », éd Tira, 2015, p.68. 
27 SALḤI (M.A) Kra n tsura i tɤuri n tsekla.2-Taɤuri n tneqqist d usefru, éd Tira, 2015, p 68. 

yifuklan »28. Rnu ɣer waya imedyazen zik, d wid yesɛan awal deg tmetti, maci kan 

i yinaw deg tejmaɛt, ladɣa ferrun-tent, ma uyemmeslay-d umedyaz, amusnaw neɣ 

afsiḥ akken i as-sawalen, bedden waman, akken qqaren wat zik. Ma nger tamuɣeli 

ɣer udlis n Tassadit (Y) deg yiwen udlis, tenna-d :« Ur sɛin ara kan tawuri i yinaw, 

sɛan daɣen tawtilt ……………. Ttwaxtaren-d i twuriwin timeqqranin : ladɣa d 

igensasen n ugraw deg berra ; awal-nsen yeṭṭef taqacuct deg lejmaɛ »29. Ihi ɣef 

waya, amedyaz yettuneḥsab d aqerru n ugraw, n taddart neɣ lɛerc d akemmali. 

 

 

7. Azal n tmedyazt deg tmetti tansayt 
 

 

    Tamedyazt deg tmetti taqbaylit tesɛa azal meqqren, tettuneḥsab gar tewsatin 

tigejdanin n tsekla taqbaylit akken i d-yenna Yaḥyun (L) : « Tamedyazt taqbaylit 

tamensayt d yiwet n tewsit n tsekla timawit i yellan seg zik, d tin yuɣen adeg 

ameqqqran deg tsekla-a, ma nesserwes-itt ɣer tewsatin-nniḍen, seg yimi ɣer 

tmezzuɣt, seg tasut ɣer tayeḍ, tezga d igiman n yiseggasen, idur d yisafen n yidles-

nneɣ anasli i yefkan iẓuran s telqay deg wakal n tmetti-nsen tamensayt »30. Rnu 

ɣer waya tamedyazt s tewsatin-is, d tin i cudden ɣer tudert n yal-as n umdan, tella 

d allal i uselmed n yimdanen, i ferru n temsal, deg-s i d-ttagmen i d-ttaǧwen 

tamusni i lemden timsal n ddunit akken i d-yenna Mɛameri (M) : « … asefru d 

allal n uselmed, maci d ccbaḥa n wawal kan, tawsit-a tesɛa azal meqqren »31, 

yenna-d daɣen : « aseqdec n tmedyazt deg tmetti taqbaylit mači d ayen ara d-

negzu limer afyir ur yetturar ara tamlilt timxutert. Imusnawen sumata deg tejmaɛt 

                                                
28 Mouloud (M) « Inn ayas Ccix » éd inna-yas, Alger, 1990, P 17 « Cent ans après qu’il a dit, pesé et agi, les 

hommes continuent encore de citer ses vers, ses penses et ses actes comme des références, quelquefois comme 

des arguments »  
29 Tassadit (Y) « L’IZLI ou l’amour chanté en Kabyle » éd la maison des sciences de l’homme, Paris, 1988, p 19 

« ils n’ont pas seulement pour fonction de tenir un discours, ils sont aussi par condition les acteurs tout désignés 

des grands rôles : en particulier ils sont les ambassadeurs du groupe à l’extérieure ; leur parole prime dans les 

assemblées ». 
30 Yahioun (L), « Tabaylit, Iles d yidles », éd Akerrou tidukla tigemmi, Alger, 2016 , P 22. 
31 Mammeri (M) : « Culture savante et culture vécue », Tala, alger, 1991, p27. « le vers n’est qu’un instrument 

didactique, et non pas un plaisir esthétique, le genre jouit cependant d’une grande faveur ». 

anda i d-ttadamen neɣ ferrun timsal n ugdud seqdacen asefru, mačči kan i ccbaḥa 

n yinaw, maca d allal i usenfali d uqenneɛ »32. 

 

 

8. Aẓayer n tmeṭṭut deg tmetti taqbaylit tansayt 
 

 

Tecnam akk ɣef zzin-iw 

Tecnam ɣef lḥerma i kesbeɣ 

Ḥed ur d-imelti lḥeq-iw 

D lmal i ttuneḥsabeɣ 

Ass-a mi i d-ldint walen-iw 

Yid-wen ad mḥasabeɣ 

     Aka i as-tenna Nwara deg yiwet gar tezlatin-is i icebḥen nezzeh i yura ben 

Muḥemmed, i d-yeskanayen d akken adeg n tmeṭṭut neɣ aẓayer ines d win yellan 

yettwaḥqer, ur tesɛi ara awal-is deg tmetti, aṭas i d-yemmeslayen ɣef waya, d 

wayen i d-ḥekkun wid i d-yecfan. Hanoteau (H) deg udlis--is, yerna-d : «… argaz 

amarkanti yettejmaɛ-d imdukal-is mi ara d-yesɛu aqcic, ɣer lextana,… »33,ma 

nwala ibder-d talalit n uqcic d lextana yerzan ɣer uneggaru-a, anect-a yessebgan-

d d akken aqcic ɛziz,  ihi nezmer ad d-nini d akken tameṭṭut am akken ttsetḥin yes 

zik, ttagaden ad tili d lɛib fell-asen neɣ ad asen-d-tawi kra. Ihi aken nwala, 

tameṭṭut ur tesɛi ara awal-is, ɣas akken yella yinzi i d-yeqqaren « argaz d lsas n 

uxxam, tameṭṭut d ajgu alemmas » aya yessebgan-d d akken adeg n tmeṭṭut d win 

yesɛan azal, maca deg tudert n yal ass, d awezɣi ad yili waya, d awal n urgaz i 

yettɛeddayen, akken i d-yenna Tassadit (Y) : « Tislit tuḥrict d tin i d-yeqqaren 

                                                
32 Mammeri (M) : « Culture savante et culture vécue », Tala Alger 1991, P25. « l’emploi quotidien est répondu 

de la poésie dans le vieille société kabyle ne s’expliquerait pas, si le vers n’y jouait pas un rôle plus pratique. En 

effet les sages, imousnawen, et en général tous les orateurs des innombrables assemblées ou se décidaient toutes 

les affaires de ce peuple exagérément démocratiques usaient du vers, non pas seulement ornement du discours, 

mais surtout comme un moyen d’expression plus dense, un instrument plus efficace de persuasion ».   
33Hanoteau (A) «  Poésies populaires de la kabylie du Jurjura » éd Challamel, Paris, 1867, P 04 « .., et un homme 

riche qui réunit ses amis à l’occasion de la naissance d’un fils, d’une circoncision,… »  

anɛam i wayen akk i as-d-nessumer d wayen i as-nḥettem »34 , yessebgan-d waya 

d aẓayae n tmeṭṭut d akken d amazdar ɣer win n urgaz, ur tezmir ad d-tini ala. 

Tettuneḥsab am akli, d allal i leqdit n uxxam neɣ deg berra, werǧin terbeḥ, werǧin 

tenna-d ala, akken daɣ i d-terna Tassadit (T) :« Tettuɣal d tameṭṭut, ad d-nini « d 

akli » deg leqdic asengamay. Tettbeddil aẓayar. Tella d amdan tettuɣal d allal 

iwayen akk i as-d-yegran ad tkemmel-it deg ddunit. »35. 

 

    Ma nuɣal ɣer udlis n Mahfoufi (M), anda i demmeslay ɣef ufraq n wuzzuf36 ( 

séparation des sexes ), ad d-naf d akken ; aken yella beṭṭu n urgaz d tmeṭṭut deg 

tudert n yalass, ayen yeɛnan adeg anda ttilin, argaz yelha-d s tuget s lecɣal n berra, 

deg tejmaɛt, temeṭṭut  telha-d deg lecɣal n uxxam, ihi akken daɣen i yella beṭṭu 

deg wayen yerzan ɣer uẓawan. Yerna-d daɣen :«…, lxalat cennun-t ara aṭas deg 

yigrawen »37. Aya yessebgan-d d akken tameṭṭut ur tesɛi ara azref akken ad tecnu 

neɣ ad teg tamedyazt am yizlan gar tejmaɛt n yirgazen neɣ deg berra sumata. 

    Deg waya, nezmer ad d-nessegzu, d akken tameṭṭut ur as-tesɛi ara azref akken 

ad tecnu deg tmetti taqbaylit gar medden neɣ ɣer urgaz aberrani. ɣef waya nezmer 

ad d-nefk asteqsi, amek i tessaweḍ Zuhra ad tereẓ azaglu-ya, ad tuɣal d tafennant 

mucaɛen n cna n teqbaylit ? 

 
 

B. Tamedyazt tatrart 

 

    Imi tamedyazt n Zuhra d tartart s taywalt, yessunefk ad d-nemmeslay ɣef 

tatrarit, imi I d-neẓra deg tazwara tamdyazt taqburt. 

 
 

                                                
34 Tassadit (Y) « L’IZLI ou l’amour chanté en Kabyle » éd la maison des sciences de l’homme, Paris, 1988, P 25 

« la meilleure tislit (bru), est celle qui dit anɛam (oui) à tout ce qu’on lui propose ou impose ». 
35 Tassadit (Y) « L’IZLI ou l’amour chanté en Kabyle » éd la maison des sciences de l’homme, Paris, 1988, P 25 

« elle devient tameṭṭut, femme, autant dire « esclave » d’une fonction pysiologique, elle change de statut. 

C’ étaitt une personne, elle devient un instrument presque cosmique de la continuation de la vie ». 
36 Mahfoufi (M) « Chants de femmes en Kabylie » éd CNRPAH , Alger, 2006 p 43. 
37 Mahfoufi (M) « Chants de femmes en Kabylie » éd CNRPAH , Alger, 2006 p 43. 

1. Amgired n tmedyazt tansayt d tatrarit 
 

Akken I d-nwala tulmisin n tmedyazt tansayt, ara d-nefk tid n tatrarit deg tfelwit 

akken ad d-nessefhem akken i wata amgired yellan gar-asent. 

 

Tamedyazt Tansayt  Tartart 

Aseḍru (ayen 

yerzan adeg, 

akud, anya..) 

Adeg : ɣer yirgazen tettili-d 

tmedyazt-nsen deg ssuq, deg 

tejmaɛt..atg, ɣer tlawin deg 

uxxam deg tala..atg. 

 

 

Akud : akud yesɛa tamlilt deg 

tmenna n tmedyazt, amedya 

tamedyazt n lwawan uxeddim 

tettili-d anager deg lweqt n 

leqdic..atg   

 

 

Amsifeḍ d unermas: yewwi-d 

ad ilin deg yiwen wakud deg 

yiwen wadeg, Md ameddah 

deg ssuq yettawid tamedyazt-

is srid I wid I d-icennun. 

 

Anya:  yurez  ɣer  tegnit  

(adekker  d tmeɣra),  d  tewsit  

(azuzen,  aserqes),  

yal  tamedyazt  s  wanya  s  

way-s  idttawin. 

Adeg : aṭas n tegnatin I tesruḥ 

tmedyazt tartar, imi tinin n 

tmedyazt tartar yettili-d deg 

uxxam neɣ ma nezmer ad d-

nebder deg tzeqqa n yisaragen. 

 

Akud : akud deg tatrarit ur 

yuriz ara ama ɣer umedyaz 

ama ɣer tmedyazt, imi yezmer 

ad d-yini tamedyazt-is melmi i 

as-yehwa, i amseflid yezmer 

ad as-yessel melmi yebɣa. 

 

Amsifeḍ d unermas: s walalen 

n taywalt, yuɣal maci mḥettem 

ad yili umdyaz srid ɣer 

umseflid, imi gar-asen win 

yessawḍen tamedyazt-nni ( d 

adlis, d tasfift..)  

 

Anya: tamedyazt tatrart ur 

teqqin  



25 

 

ara  ɣer tewsit naɣ ɣer wadeg, 

tettwasen s yismawen d ijentaḍ 

am: Folklor, Caɛbi... 

 

Asiweḍ Timawit: d timawit i yellan d 

allal i usaweḍ n tmedyazt 

tansayt, Bounfour (A) yenna-

d: «Ad nsemmi dagi i 

tmedyazt tansayt, asnulfu 

udyiz s ddaw tecḍaḍt n 

timawit»38. 

S tira d usekles i yellan d 

arusrid. 

Tiwsatin  Aṭas n tewsatin i tesɛa 

tmedyazt tansayt md: azuzen, 

tibuɣarin.. atg 

Ur teqqim ara kan deg 

tewsatin-nni tansayin, maca 

tura llan sin lesnaf, tamedyazt 

yuran d tmezyazt yettwacnan. 

 

 

2. Tamedyazt yettwacnan 
 

     Tamedyazt  s wallalen n taywalt d udem amaynut deg tatrarit, anda I d-kecmen 

walalen uẓawan,  cna d s ssut  ɛlayen i yuɣalen d alal akken ad yessaweḍ umedyaz 

izen d ayla-s. Deg yiseggasen n 40 i tewwet amḍiq deg tmetti. 

Aka I d-tecrured tmedyazt yettwacnan, I teṭṭef adeg deg tmetti, anda yal aseggas 

yettili-d umaynut, ama seg tama n yimedyazen ama si tama n lebni usefru, acu 

yeǧǧan ad d-tejbed imsefliden s tuget, rnu ɣer-s, tettawi-d isental ɣef tudert n 

tmetti. 

     Ma nuɣal ɣer tallit n tegrawla, s tezlatin isawḍen yimdyazen ad d-sekkren 

imdanen ger yisefra-agi; ad d-naf tizlit: “Kker  ammi-s  umaziɣ” iɛawed-as  AYT  

                                                
38 Bonfour (A) « Introduction à la littérature berbère, (poésie) » Ed: Peeter, Paris 1999.  p45 « On appelle ici 

poésie traditionnelle la production poétique sous le régime de l’oralité »  

MANGELLAT, asuffeɣ  deg  yiseggasen n 96, acku  tessebgen-d  idles  d  

umezruy i ddren  yigrawliyen. 

     Tamedyazt yettwacnan tennulfa-d di tazwara n tsuta tis 20, asmi i d-yennulfa 

uḍebṣi deg yiseggasen n 20 akked d umaṭṭaf, win n lzzayer deg useggas n 1937, 

win n Bgayet deg useggas n 1947. 

     Aṭas n tuɣac i d-ibanen deg umaṭaf mi yebda leqdic, d waṭas n yicennayen, ad 

d-nebder gar-asen Zerruq Ɛellawa, Sliman Ɛazem, Akli Yaḥyaten, Ḥnifa, urar n 

lxalat …atg 

     Aṭas n yilmeẓyen I d-yufraren deg uḥric n ccna, srid mi teffeɣ fransa, d wid 

yecnan ɣef tuget n yisental i tettidir tmetti, tban-d tezlit taqbaylit akken I wata deg 

unnar, s yisental yerzan idles Amaziɣ, Sliman Ɛazem d amedya, s yisental yerzan 

tamagit (ffeɣ ay ajrad tamurt-iw). Deg yiseggasen n 70, ufraren-d icennayen 

nniḍen, s yisental d imaynuten, am Ayt Mengellat, Maɛtub, Ferhat Mhenni, 

Ideflawen.. atg I d-yettawin ɣef tewtilin I tt-idiren yimaziɣen deg lawan nni ama  

d  ayen  i  cudden  ɣer  tmetti  am :  (llaz, lḥif,  tiggujelt..)  deg  

wayen akk  i  d-teǧǧa tegrawla, ama d ayen  yerzan tasertit, imi  a ḥric ameqran 

deg tezlatin-a  

ttawint-d ɣef taɛrabt, bɣan ad as-ggen tilisa imi adabu di lawan-nni yekkes-as 

azref d uẓayar i tutlayt d yedles Amaziɣ. 

 

a) Isental n tmedyazt yettwacnan 

 

Mači d yiwet i d-nenna 

Mači d yiwet ad tt-id-neḥku 

Necna akk ɣef wayen neẓra 

Seg wul yedda-d deg usefru. 

 

    Amedyaz d lemri n tmetti, ama deg taliyin yezrin ama tura, ihi amek ara tɛeddi 

taluft ɣef umedyaz ur icennu ara fell-as, gar yisental yuzzlen ad d-naf : 

Lɣerba : anwa ur necni ɣef lɣerba, deg yiseggasen n 45, Zerruqi Ɛellawa, Ccix 

Lḥesnawi, Da Sliman.. asentel-a yella-d s waṭas, i yal amedyaz amek it t-yettwali. 

 

Tayri : d asentel agejdan, neɣ d asentel ɣef wacu cnan yak yicennayen, rnu 

ticennayin s tuget, ad d-nebder Zuhra d Yasmina. Anda amedyaz yesseqdac 

iḥulfan-is. 

 

Tamagit : d asentel anda amedyaz yekkat ad d-yessebgen lasel-is, tutlayt-is, s 

umennuɣ mgal adabu neɣ mgal timetti, gar wid i d-yufraren, ad d-naf Maɛtub d 

Ferḥat Mhenni d Zeddak Mulud d waṭas-nniḍen. 

 

Ṭrad : ulac taluft yezgel umedyaz, ihi deg lawan n unekcum arumi ɣer Lezzayer, 

âtas n wid yecnan ɣef taluf-ayi, gar-asen Farid Ɛli, Taleb Rabah.. atg. 

 

Tijmilin : ulac amedyaz i d-yekren ur yeḍfir ara deg tazwara abrid n ucennay i t-

iḥuzan, neɣ i iḥemel. Ihi akken qqaren win ur nezmir i lxir yer areṭṭal, ihi tuget 

deg yicennayen ɛerḍen ad ren tajmilt i yicennayen i ḥemlen. Asentel-a d amaynut 

deg uḥric n ccna, maca mači anager i yifennanen i ttaran tajmilt, yezmer ad yili i 

uneɣmas, i umaru. Gar-asen Maɛtub Lwennas d Ɛemmur Ɛabdenur yerran tajmilt 

i waṭas n yifennanen, ihi ula d netta tella-d tejmilt fell-as deg useggas 2020. 

 

Isefra yecna 

D lfen zeddigen 

D tala d tala 

Deg-s i d-nettagem 

Yerra merra 

Tajmilt i yifennanen 

D nuba-s tura 

Seg wid yuklalen. 

Asenqeḍ n tmetti : d asentel i yekkaten akken ad ibeddel timetti, gar wid yecnan 

ɣef usentel-a Ayt Mengellat d da Lwennas. 

 

Asenqeḍ aserti : d asentel anda yekkat umedyaz neɣ acennay ad ibeddel tasertit 

n udabu, gar-asen ad d-naf Maɛtub, Ulaḥlu, Zeddak …. 

 

Rebrab : deg tallit taberkant i d-iban usentl-a s tebɣest meqqren akken ad 

yessaweḍ yiwen ad yecnu fell-as, imi tamurt ur treḥḥem ara. Gar wid yecnan 

Maɛtub Lwennas.  

Aṭas n yiwental i yellan, mači d yiwen ad t-id-nebder, akken i d-nenna yakan, yal 

taluft iḥuzan amedyaz yemmeslay-d fellas, akken qqaren daɣ wat zik yal tafsut s 

tefsut-is. 

 

 

b) Ccna n tlawin 

 

1) Ccna n tlawin deg tmetti taqbaylit tansayt 

 

    Ɣas nenna-d d akken ccna ɣer tmeṭṭut d lɛib deg tejmaɛt deg tallit tansayt, 

teḥrem tmetti ad d-iban ssut-is, acku tamesalt n ccna ɣer tlawin d leɛib di tmetti 

taqbeylit n zik, d tilist ma tɛedda-tt tmeṭṭut ad temzel39, maca llant tugniwin anda 

temeṭṭut tesawaḍ ad tekkes ɣef wul-is s ccna, anda ulac irgazen. 

 

    Ccna n tlawin zik, yettili-d deg tegnatin yecban azuzzen (d ccna I d-ttawint 

akken ad segment igerdan), aserqes ( neɣ ttuha, mi ara tturarent d yigerdan-nsent), 

neɣ daɣen deg lexla lawan n tfellaḥt, rnu ɣer-s aḥiha (isental n tayri akk d 

yiḥulfan), acewwiq (s uẓawan n leḥzen), asbuɣer ( yettili-d mi ara ad d-awin tislit), 

                                                
39 Interview radiophonique de Cherifa par Boudjemâa Rabeh, Emission «Cfawat  », diffusée sur Radio Algérie  

Chaîne2. 2014 

acekker ( I ucekker n teslit d yimawlan-is), bɣir ma nettu lawan n wurar anda 

lxalat tteksent ɣef ulawen-nsent. 

 

    Ar melmi ara tdum aka? 

 

    Tameṭṭut teẓra lqima n ccna, adeg n tmedyazt deg tmetti, tekker terẓa asalu, 

telha-d deg ubrid-a, tenǧer abrid-is, di tazwara s trebuyaɛ, syin akin yal yiwet 

iman-is. 

 

 

2) Talalit n ccna n tlawin atrar 

 

 

    Tameṭṭut taqbaylit teẓra acu d azal n tsekla, terra lawhi-s I tẓuri, imi teḥsa d 

akken tamedyazt, neɣ tiwsatin niḍen n tsekla ttrebbint-d tisuta, ihi acu ara yeǧǧen 

tilawin ad d-lhunt deg ubrid n tmedyazt d ccna, acku ḥsant d akken ulac lɛib deg 

waya. 

 

    Mi d-yenulfa uḍebsi d yimaṭafen, yebda ccna yeǧǧuǧug, yettnerni s tuget, bdant 

ufrarent-d tlawin deg wanar n ccna, ɣas akken d lɛib deg tmetti taqbaylit, maca 

ula d tilawin sɛant azref akken ad d-begnent iḥulfan-nsent, ad senfalint wa ad 

sawḍent izen ɣef lmaḥna deg tudert rzagen ttidirent, lbaṭel, ur sɛint ara izerfan am 

tlawin n tmura nniḍen, anect-a d ayen yettaǧan timetti tetteẓ ɣer deffir. 

 

    Aṭas n wuguren I d-mlalent tcennayin tiqbayliyin, imi yettuneḥsab d lɛib tid I 

cennun, yezmer ad tt-nɣen neɣ ad tt-nfun, am liḥala n tcennayin iɛeddan, gar-asent 

Na Lwiza, tenna-d Na Crifa deg umaṭṭaf: yebɣa xali ay ineɣ almi i ccektan ɣer “le 

comisariya”, yenfa-yi di taddart40. Aka i sɛeddant tuget n tcennayin tudert-nsent, 

ttwanfant, ttwalin-tent diri-tent, lbaṭel iɛedda fell-asent. 

                                                
40 Interview radiophonique de Cherifa par Boudjemâa Rabeh, Emission « Cfawat  », diffusée sur Radio Algérie  

Chaîne2. 2014. 

    Deg yiseggasen 1950-1960, Tawes Ɛemruc, Lla Yamina d tiyaḍ merra, s tebɣest 

d umennuɣ i ssawḍent ad rẓent asalu, ad cnunt wa ad sufɣent awal nsent, ad cnunt 

ɣef yisental ttidirent, d lɣerba, inebran, zwaǧ, lḥif, yir zhar …atg41. 

 

 

 Tlata n tlawin timenza 
 

 

    Talalit n ccna n tlawin yella-d send tufɣa n Fransa seg Lezzayer, aya yella-d ass 

mi bɣan yirumiyen ad ɛerḍen ssut ma ad d-iɛeddi ɣer yimukan ibeɛden s ttawil n 

Umaṭṭaf. 

 

    Ihi, dina i d-tlul terbaɛt n tlata lxalat, tamenzut d Lla Yamina, yell-is n Yiɣil Ɛli, 

i ilulen deg useggas n 1906, i d-yekren d tagujilt, tettureba-d ɣer tama n xali-s deg 

Lezzayer tamanaɣt. syin akin terna-d ɣur-s Lla Zina d Lla Wnissa tin yeddmen 

isem n ugraw imi d nettat i yecnan d tamenzut, neɣ i d-yefkan ssut-is i tikelt 

tamezwarut. S lmendad n massa Lafarge, i yellan tettnadi ɣef tid ara yecnun deg 

umaṭṭaf, aya yella-d azal n 10 yiseggasen nutenti cennunt s tufra. 

 

    Simal ttɛeddin lesnin, simal agraw yeǧǧuǧug, ladɣa mi i d-yerna ccix Nurdin i 

yettwasnen nezzeh deg uḥric n uẓawan, d win yefkan afud meqqren i terbaɛt-a. 

ula d anecta, yeǧǧa tilawin nniḍen ad d-rnunt ar ugraw. 

 

 

 Tarbaɛt n lxalat 
 

 

    S wafud d lemɛawna n ccix nurdin, Mustafa Skandarani, massa Lafarge, yuɣal 

yettiwsiɛ ugraw, yuɣal d tarbaɛt n lxalat, anda i d-terna Ḥnifa, Crifa, Lǧida…atg. 

Ur idûl ara ubrid n terbeɛt-a, almi yebda ugraw ibeṭṭu, iɣeblan n ddunit, am zwaǧ 

                                                
41 Lebouzeguenepost.com/Amezruy-n-ccna n-tmeṭṭut-taqbaylit/. 

d ugur n kra n tlawin, rnu ɣer-s llant tid iḍefren abrid n ccna iman-nsent, llant tid 

icennun d yifennanen nniḍen. 

 

 
 

2) Asissen n tmedyazt Zuhra 

 

1. Tudert n zuhra  

 

Ma nebder-d Tamedyazt, yedda-d si Muḥ Umḥend. 

Ma nebder-d ccna, yedda-d da Sliman d da Lwennas fell-asen yerḥem. 

Ma nebder-d tameṭṭut taqbaylit, Faḍma n Sumer. 

Ma nebder-d amennugh n tmeṭṭut mgal timetti, teddd-d Nwara d Zuhra. 

 

    Tlul Zuhra deg Duǧember aseggas 1962 deg taddart n Ugemmun yellan deg 

Larebɛa n At Yiraten deg tmurtt n Leqbayel. Tɛac tudert am nettat am tlemẓiyin 

n talit-is, d tin i kecmen deg leqdicat n uxxam d tmetti taqbaylit, ama d azeṭṭa, 

asemmur..atg.  

 

    Tudert-is d tin yuɛren, teččur d iɣeblan akk d wagueren, imi deg usaggas n 

1979, di leɛmer-is 17 n yiseggasen, ifuk fell-as zhu, tezweǧ, maca zwaǧis maci d 

aseɛdi, d win ur idumen ara, yegla-d s yinebran, tewwi-d yid-s taqcict. Ur terji ara 

aṭas, tɛaed zwaǧ i tikelt tis snat, d win i ifuken am umezwaru, tennebra-d, tuɣal d 

tawḥidt, tesseḥbibr ɣef snat n teqcicin. 

Ɣas akken qaren-d ur teɣri ara, maca d tin iḥemlen ad tnadi akken ad tisin, 

tḥemmel daɣ ccna akken d taqrurt. 

 

    Taɣect ḥlawen, isental yemxalafen, i tt-yeǧǧan ad d-teflali, ḥemlent-tt tlawin 

akk d yirgazen, ulac win ur tt-yessinen, tuɣal i umennuɣ n tmeṭṭut d lemri. 

S lmendad d lemɛawna n yifennanen, tessaweḍ ad tessekles aḍebsi amezwaru, d 

useggas n 1982, d win i tt-yessawḍen ad tefrari, ad tuɣal d itri i ccna n Teqbaylit.  

 

    Deg useggas n 1986, tessaweḍ truḥ ad texdem timeɣriwin deg tmurt n Fransa, 

acu i tt-yeǧǧan ad tesɛu isem d ageɛmir, ama d i tmurt ama di berra, tuɣal d azamul 

n tmeṭṭut tazzayrit d teqbaylit. 

 

    Tettwasen Zuhra, s tebɣest, d usirem, ttettḥulfu ad tbeddel tudert-is akk d tudert 

n tlawain sumata. 

     

    S leqdic d tezlatin-is tessaweḍ ad taɣ adeg meqqren deg uḥric n ccna n teqbaylit, 

acu yeǧǧan imdanen merra ad meslayen fell-as, ula d allalen n taywalt. 

 

   Ayen ayen, Lwerd yefsan, Zerɛeɣ ur mgireɣ,..atg d tizlatin i yeṭṭfen anar, d 

tizlatin i yuɣalen d lemri n tudert n tmeṭṭut, i d-isebganen amennuɣ n tmeṭṭut mgal 

timetti. 

 

   Deg yennayer 1995, srid mi tekfa tameɣra-s deg tmurt n Fransa, deg tama n 

Paris, deg ubrid-is ɣer Marseille, truḥ yiwet n tlemẓit, yiwet t cennayt mucaɛen 

nezzeh, yensa lḥes n ssut nni ḥlawen, tewweḍ leɛfu n Rebbi Zuhra, acu ara yeǧǧen 

leḥzen deg wulawen n Leqbayel anda ma llan. 

 

    Ɣas truḥ, maca isem-is mazal yeddawar, tizlatin-is aṭas n yifennanen i asent-

iɛaden, ulac afennan amaynut neɣ tafennant ur d-ikiren ara s tezlatin-is. 

 

 

2. Zuhra akk d ccna 

    D Zuhra, d Na crifa, d Na Lwiza akk d tiyaḍ merra, yiwen uɛekkaz I tent-

yewten, imi nemmeslay-d yakan amek tettwali tmetti tameṭṭut icennun. Ɣas abrid-

is yergel, d win yuɛren aṭas, maca Zuhra d tin yecnan ɛinani, mači s tufra. 

S tebɣest meqqren I tenǧer Zuhra abrid-is, ɣas timetti ur teqbil ara ccna n tmeṭṭut, 

tezga terra ticennayin, am Lla Yamina, Ḥnifa, Newwara, Ǧamila..atg ttidirent deg 

rrif, tessumeḥ deg-sent, ta tettwanfa, ta ttgalan deg-s ad tt-nɣen, akken I d-nebder 

yakan Na Crifa mi I as-tenna yettgala deg-i ad yineɣ. Na Lwiza deg usefru-s 

teqqara-s: 

Ldi-yi tawwurt 

A mmi-s n yemma 

 

Anect-a yessebgan-d d akken yessufeɣ-itt deg uxxam. Rnu ɣer tama-s Ḥnifa, as-

teqqar isem-is deg taddart mḥant. 

Maca ass-a, d tilawin-a I yessawḍen ad rzent azaglu, ad lint abrid I tiyaḍ, ad d-

awint izerfan n tmeṭṭut, akken ad yili wugdu gar urgaz d tmeṭṭut. 

 

    S ccna d ssut ḥlawen, i tessaweḍ Zuhra izen-is, s yimenɣi d tebɣest i tenǧer 

abrid-is. Ula d nettat ur txulef ara timezwura, teɛreḍ ad tessefhem timetti, d akken 

maci d lɛib win icennun. 

 

Tezdeɣ tayri deg wulawen 

Mačči ɣur-I I d-tennulfa 

Ufiɣ-tt-id akk ɣer madden 

Ddunit fell-as I tebna 

Am nekk am tid-nniḍen 

Mačči d lɛib a yemma 

 

    Teɛreḍ ad d-tessegzi d akken ulac lɛib ddeg tayri,  ulac lɛib deg usirem, ulac 

lɛib deg tudert, ulac… ulac… ulac.Tenna-d ayen I tt-iqerḥen, ayen akk ttidiren 

medden, xersum tilawin, ur tessetḥa ara, ɣas ddunit tebna ɣef leḥmala, timetti tugi 

ad teqbel aya. Yenna-yas Takfarinas deg wawal-is: 

 

Ulac lɛib di tayri 

Tayri tesserkeɛ slaṭen 

 

    Mači d yiwet n taluft ad tt-id-nebder ɣef umennuɣ n Zuhra mgal timetti, tecna 

ɣas akken tezra ad tt-tḥiz tmetti, yiwen ur tt-ireḥhem, deg wayen yessewhamen, 

nnan-d d akken ul d baba-s ur tt-teccawer ara, maca d win i iqeblen deg tagara. 

Tecna ɣef lemḥayen I tt-yuɣen d lemḥayen i icudden akk ɣer tmeṭṭut, tecna ɣas 

akken heddren fell-as, amedya mi as-tenna: 

 

Sliɣ mi hedren madden 

Qqaren-as ayen akka 

Ulac d acui tt-ixusen 

Ɣef usurdi tenza 

Nnif-is win I t-iḥerzen 

Ur tecmit leɣna 

 

    Akka I d-yella umennuɣ n Zuhra, d wacu I tt-yeǧǧan ad tessuzer awal ɣef layas. 

 

Aṭas n tɣawsiwin ɣef wacu tecna 

Mači d yiwet ad tt-id-nebder 

tenna-d ayen i tezra 

Ɣef yiwet ur terri aḍar. 

 
 

 

3) Tasleḍt tasentalant 

    Deg uḥric-a ad d-nefk awal ɣef wayen yerzan tasleḍt tasentalant d wamek i d-

tettili, ad d-nessenfali daɣen ɣef kra n tmiḍranin i yettezzin deg uḥric-a. 

Uqbel ad nawi awal ɣef-s yewwi-d ad nemeslay ɣef usentel, acu d asentel ? Neɣ 

acu i d tabadut i as-fkan imusnawen n tẓuri ? Acku d tamiḍrant tagejdant deg 

tesleḍt-a. 

 

    Imi nuknni deg leqdic nneɣ, nesɛa tasleḍt, tasleḍt-a d tasentalant, acku aṭas i 

yellan, aken i d-yenna Salhi (M.A) d akken aṭas n tɣuriwin i yellan des uḍris 

aseklan, acu ara yeǧǧen win iɣaren aḍris ad yekcem ɣer wul-is, ad yefhem tikti-s 

d yiberdan-is, ama deg uɣanib, anamek naɣ talɣa42. 

 

1. Tagmuẓart n usentel 

 

 

    Ma nemmeslay-d ɣef tegmuẓart n usentel aken i t-id-tebder Ouatah (L) deg 

tezrawt-is, ɣer wakken i yella deg yisegzawalen n tefransist, awal asentel (Thème) 

yeffeɣ-d des uwines wis 13 seg tlatinit « Thema » i d-yekkan seg umawal n 

tesnukyest, anamek-is amezwaru d ayen yersen, syin akkin deg uwines wis 18 

yuɣal d asuqel n uḍris deg tutlayt tayemmat ɣer tayeḍ, maca anamek yeṭfen adeg 

d amenzu « ayen ɣef wacu i d-yettawi awal uḍris »43. 

Gar inumak yuzzlen ɣef usentel i d-tebder Ouatah (L) : « d tikti d ayen ɣef wacu i 

d-yettawi yinaw neɣ tikti neɣ udlis »44 

 

 

 

                                                
42Salhi (M.A), « Kra n tsura i tɣuri n tsekla 1.ɣef tsekla d tɣuri ». Ed : Tira. Béjaia, 2015.p 31. 
43 Ouatah (L), « Asentel n tmettant d usirem deg tmedyazt n Lwennas Meɛtub » (1956-1998) P 25. 
44 Ouatah (L), « Asentel n tmettant d usirem deg tmedyazt n Lwennas Meɛtub » (1956-1998) P 26. 

2. Tabadut n usentel 

 

 

    Asentel ! Tamedyazt d tmetti akken kan i ddukulent, aken i d-nebder yakan 

nenna-d d akken tamedyazt d lemri n tmetti, aya yebɣa ad d-yini d akken 

tamedyazt tcud ɣer yisental n tmetti-nni. 

Acu i d asentel ? acu i d tabadut ara as-nefk ? 

Akken ad yessaweḍ umdan ad yeg tasleḍt tasentalant yewwi-d ad yissin wa ad 

yefhem dacu-t uneggaru-a. 

 

    Ihi, ar wass-a, tabadut n wawal-a ur tezzim ara, imi aṭas n tbadutin i yuzzlen 

ɣef wawal-a ama deg umaḍal neɣ deg tutlayt tamaziɣt. Yal yiwen amek i yeɛreḍ 

ad d-yefk tikti-ines d tbadut ɣef wawal « Asentel », ad neɛreḍ ad d-nebder kra n 

tbadutin gar tid i yettezzin s tuget deg uḥric-a n tsekla, acku amxalaf yellan deg 

tbadutin-a, d amxalaf yellan mi nruḥ seg tesnasnetla ɣer tesnetlant, neɣ daxel n 

tesnetlant yakan45. 

 

    Ma nemmuqel ɣer tbadut n Salḥi (M.A), yenna-d : « asentel yemmal-d tikti (am 

tayri, am yinig, am ttar, am tmettant, atg.) i ɣef i d-yewwi udɣris, yettban-d usentel 

n uḍris ama deg uzeṭṭa n wawalen (awalen mqaraben deg unamek) ama deg uzeṭṭa 

anamkan (tifyar d tugniwin n uɣanib, mqarabent deg unamek) »46. 

Ma yella d Bouamara (K) yenna-d : « … nesseqdac iriten yemgaraden i wakken 

ad nessuget asentel amatu,…»47. 

 

     Ma nemmuqel ɣer tbadutin-ayi, ad d-naf d akken iberdan neɣ tibadutin 

mxalafent, maca iswi yiwen, amek ad nefhem neɣ ad nessaweḍ ɣer tikti n usentel, 

                                                
45 Ouatah (L), « Asentel n tmettant d usirem deg tmedyazt n Lwennas Meɛtub » (1956-1998) P 24. 
46Salhi (M.A), « Kra n tsura i tɣuri n tsekla 1. ɣef tsekla d tɣuri ». Ed : Tira. Béjaia, 2015 p : 38. 
47Bouamara (K), Si Lbacir Amellaḥ (1861-1930) un poéte célébre de Kabylie, Ed Talantikit, Bejaia, 2004, p 105 

«… on utilise des motifs différents pour traiter en quelque sorte un même théme général, un théme de 

prédilection ». 

neɣ « ayen ɣef wacu » i d-yewwi yinaw, wungal …atg. Iberdan akk ttawin ɣer 

Rum akken i as-nnan wat zik. 

 

 

3. Tasentalant 

 

 

    Mi i d-nemmeslay ɣef usentel, ad d-naweḍ ɣer tesleḍt tasentalant, neɣ 

tasentalant s timadi-s. 

 

    Tasleḍt tasentalant, s tmuɣli tahrawant, d tasleḍt n yiwen ugbur neɣ ugar ɣef 

wayen i d-yettmeslay uḍris48.  

 

    Tasleḍt tasentalant, d tazuri, neɣ d leqdic weɛren aṭas, imi i ttunefk f win igan 

tasleḍt ad inadi s telqi, s yiberdan yemxalafen, akken ad yessaweḍ ɣer tikti, ɣer 

wayen ɣef wacu i d-yettmeslay uḍris, yella anda i d-yettbin srid usentel, maca deg 

tuget n yiḍrisen yuɛer nezzeh ad t-id-tafeḍ, ladɣa deg usefru, acku myal mi yeffer 

usentel n uḍris n tmedyazt, myal i as-d-irennu cbaḥa d tudert deg tmetti i usefru, 

ula d Salhi (M.A) yenna-d :« Yal  aḍris  yettawi-d  ɣef  kra;  yal  aḍris  s  usentel. 

Tikwal yeshel ad t-yefhem umeɣri war ugur, tikwal yettas-as-d yewɛer.yettishil 

naɣ yettaɛer ufham n usentel ilmend n ubrid i yefren umeskar amek ara t-yebnu 

deg uḍris »49. 

 

    Nezmer ad d-nini d akken ayen ɣef wacu i d yewwi wawal deg uḍris, soufella 

yeshel, maca ma deg wayen yerzan tafelsuft ɣur-s aṭas n tririyin, aya yerza ɣer 

wayen i nettnadi deq uḍris50. 

                                                
48Hébert (L) «  Intruduction à l’analyse des textes litteraires » :41 Approche (titre alternatif : Approches pour le  

texte  littéraire:41  sortes  d’analyses).  http :  //www.signosemoi.com/documents/methodologie-

analyselitteraire.pdf  04.0302016. N° de version : 5.1.p :10. « L’analyse thématique, au sens large, est l’analyse 

d’un ou plusieures contenus de texte… » 
49Salhi (M.A), « Kra n tsura i tɣuri n tsekla 1. ɣef tsekla d tɣuri ». Ed : Tira. Béjaia, 2015 p 38 
50 Ouatah (L), « Asentel n tmettant d usirem deg tmedyazt n Lwennas Meɛtub » (1956-1998) p 27 

    Aya yessebgan-d d akken maci d ayen i sehlen akken ad d-nefhem asentel neɣ 

tikti n udṛis. Ihi akken ad nessaweḍ ad nefhem asentel n uḍris yewwi-d ad neɛreḍ 

ad nefhem awalen i ɣef wacu yebna uḍris, ad nefhem inumak i d-yettuɣalen deg 

uḍris akked d wazal n tugniwin i d-yettawin ɣef unamek n uḍris51.  

 

    Ihi s waya neɛreḍ ad d-nessefhem tarrayt neɣ amahil i nesseqdec di tezrawwt-

a akken ad neg tasleḍt, ad d-nessebgen wa ad naweḍ ɣer usentel n layas deg 

tmedyazt i tecna Zuhra. 

 

 

 

 
 

 

 
 

 

 
 

 

 

 
 

 

 
 

 

 

 
 

 

 
 

 

 
 

 

 

 
 

 

 
 

 

                                                
51 Salhi (M.A), « Kra n tsura i tɣuri n tsekla 1. ɣef tsekla d tɣuri ». Ed : Tira. Béjaia, 2015 p 38 

Aḥric wis sin 
Tasleḍt 

I. Asismel n tezlatin ilmend n usentel 

 

     Deg uḥric-a ad neɛreḍ ad d-nessismel deg tfelwit tizlatin i tecna Zuhra ilmend 

n yisental, send ad nebdu ad d-nemmeslay ɣef layas deg yisental-a d wamek i d-

yettban. 

Tizlatin  Azwel  asentel asebter 

 Yeṭṭes zher-iw Yir zher   

Zerɛeɣ 

A lwerd yefsan 

Ayen ayen 

Mi ldiɣ 

Cfiɣ 

Ixdeɛ-iyi 

Ad nadiɣ lḥeq-iw 

Aneggaru 

 

 A ṭṭaleb aru-yi 

Sser 

Seḥlu 

Aṭas aya i deg nemyiḥmal 

Teɛzizeḍ 

Ṭṭaq 

Tayri 

 

 

 Iruḥ iruḥ 

Tenɣa-t lɣiba 

Sliɣ nnan-d ad tsefreḍ 

Lɣerba  

 Lahl-iw 

Tizya 

Kfan wussan 

Leḥnana n yimawlan  

 Cceḥna 

Fell-ak i ḥezneɣ 

Ad ak-ǧǧeɣ ay axxam 

Sebba n lefraq 

Beṭṭu  

 Win i d-ǧǧiɣ 

Ur iḥellu 

Ad ḥkuɣ 

tigujelt  

 Wid ɛzizen lmut  

 D lwerd yefsan tamurt  

 Ass-a urǧiɣ-awen Rebbi 

Iyi-iga leɣrur 

zwaǧ  

 

 

II. Layas deg tmedyazt n Zuhra 
 

    Ala win ur nqeddec ara, ur iɣelḍen ara. Yal leqdic igellu-d s wayen yelhan, 

maca yettaǧa-d ayen n diri. Ihi aka i teḍra d Zuhra akk d tcennayin-nniḍen. 

    Zuhra mi tekker ad tɣenni, d tiktiwin-is timdagin i tt-yeǧǧan tebɣa ad tesenfali 

ɣef yiḥulfan-is, ad d-tessebgen adeg d uẓayer n tmeṭṭut i yellan yettwaḥqer, ad d-

sbin i tmetti d akken ulac lɛib neɣ tamgarda gar tmeṭṭut d urgaz, imi timetti zik ur 

terḥim ara tameṭṭut, tessebɛed-itt ɣef wayen yellan. Ɣef waya, Zuhra tessaweḍ ad 

as-tbeddel ssira i tmetti-ya, terẓa ilugan yellan seg zik, anda tameṭṭut, ur tezmir 

ara ad d-tesbin taɣect-is ar urgas aberrani, anecta yella deg nnif d lḥerma n tmetti 

taqbaylit. 

    Zuhra tewwi abrid-a n ccna, s tebɣest, tebges ɣef yiɣalen-is, tekker tmuger 

timetti d tansuft, acu i t-yeǧǧan tegra-d d tawḥidt. Aya yegla-yas-d s lehḍur n 

medden, s waṭas n wuguren, imi ula d timetti akk d yimawlan-is sumḥen deg-s. 

Ma neddem-d amedya mi as-tenna  

Deg taddart meḥrum yisem-iw 

    Neḥsa zik-nni d akken tameṭṭut me texdem lɛer ara tsemmeḥ deg-s twacult-is, 

maca, da, Zuhra d ccna kan i tecna tsemmeḥ deg-s ula d taddart-is, amek tebɣam 

ur tettayes ara. 

 

1) Ayen yellan berra n uḍris :  

 



43 

 

    Send ad d-nemmeslay ɣef wayen yellan daxel n udṛis n tmedyazt Zuhra, yewwi-

d ad d-nawi awal ɣef wayen yexḍan aḍris, imi tamedyazt-is d tamedyazt 

yettwacnan, aẓawan d wayen nniḍen sɛan assaɣ ɣer tmedyazt-a, ara aɣ-yeǧǧen ad 

d-nessebgen layas ɣer Zuhra. 

 

a) Aẓawan i ḥeznen : 
 

    Tuget n tezlatin n Zuhra, d tid i d-yettbanen deg tazwara ḥeznent, ama s lxetyar 

n walalen n uẓawan, ama d aẓawan n tezlit s timad-is, imi aẓawan yetturar neɣ 

yesɛa adeg meqqren deg tezlit, llan wallalen nessexdamiten ala i tuɣac n leḥzen, 

am tjewwaqt ( Nnay),  akken daɣ llan wid i nesseqdac i lferḥ d zhu. Ihi, ɣef waya 

ur nezmir ara ad d-naf aẓawan yeḥzen, tamedyazt tessefraḥ, imi deg sin am 

wakniwen, deg sin kan i ddukulen. 

Tuget n tezlatin n Zuhra yeḥzen uẓawan-nsent, acu ara aɣ-yeǧǧen ad d-nefhem d 

akken tamedyazt ad d-tas s leḥzen d layas (lefraq, lmut,..atg). 

 

b) Izwal  
 

    Ma nemmuqel deg tama-nniḍen ɣer uzwel n tezlatin-is, ad t-id-naf ur isefraḥ 

ara, d leḥszen srid, yettban-d layas s timad-is. Cceḥna, sseba n lefraq, ad ak-ǧǧeɣ 

ay axxam..atg d ayen i d-isebganen beṭṭu, aya d ayen ara aɣ-yeǧǧen ad neg tasleḍt 

d akken d tamedyazt n leḥzan d layas. Ma nemmuqel ɣer yizwal ad nadiɣ lḥeq-

iw, yeṭṭes zher-iw, ixdeɛ-iyi, acu ara terjuḍ deg tmedyazt am ta, anager leḥzen, 

layas ad d-yezwir s ul. Akken qqaren, azwel d tugna n uḍris, d acu ara ak-yegǧen 

ad d-tfehmeḍ azgen deg-s, neɣ ad d-tfehmeḍ ɣef wacu ara d-yehḍer udlis neɣ 

uḍris, ihi akken ula d tizlit. 

 

c) Ccna s taɣect i ḥeznen 
 

    Tasleḍt i nga, d tasleḍt i tmedyazt tecna Zuhra, maca aya, ur nezmir ara ur 

nettara ara lewhi ɣef wamek i d-tewwi neɣ i d-tecna Zuhra tizlatin-is. Taɣect tesɛa 

tawuri meqqren deg useqdec-ines deg tezlatin, akken i d-nemmeslay ɣef uẓawan, 

akken daɣ i tettili taɣect, ur nezmir ara ad d-nawi taɣect n leḥzen s yiḥulfan i 

ferḥen, ma yeḥzen uẓawan yewwi-d ad d-tban taɣect teḥzen, ad as-tḥuseḍ tekkat 

ar wul, tettawi amdan yid-s.  

    Deg waya, nezmer ad neg tamawt d akken tuget n tezlatin i tecna Zuhra, ad 

tḥuseḍ d akken isud leḥzen, taɣect ḥlawen, yettḥazen imdanen, d tin deg wacu ara 

k-yawin ad tḥuseḍ i wayen i d-cennu. 

    Rnu ɣer waya ma nger tamawt d tameẓyant, aṭas n tezlatin i ibeddun s ucewwiq 

neɣ ayen iwumi neqqar istixbar, d ccna war anya (rythme ), aya yettili-d deg tuɣac 

n leḥzen deg lfen n Leqbayel. 

 

 

2) Ayen yellan daxel n uḍris : 

 

    Deg uḥric-a ad d-neɛreḍ ad d-nessebgen Layas d wamek i d-yedda deg yiḍrisen 

n tmedyazt n Zuhra imi i d-nwala yakan ayen yellan berra n uḍris. 

 

a) Temẓi-is i iruḥen 
 

    Anwa yettaṭaf layas, anager win yettwalin ddunit-is truḥ, temẓi-s tɛedda, ulac 

acu i as-d-yegran. 

 

    Zuhra deg tezlatin-is, tezga tebder-d temẓi, maca mači deg wayen yelhan, imi 

nẓar-d temẓi d ayen yelhan, d ayen yeǧǧuǧugen, ɣer-s teḥzen, tfut-itt ur d-ttuɣal 

ara. Temẓi-s d tin ijerḥen, d tin ur nessefraḥ ara, imi ulac anida i tt-id-tuder deg 

wayen yelhan. Aya yessebgan-d d akken tesruḥ asirem, anager layas deg 

tmedyazt-is, imi tẓar temẓi-s truḥ maca nettat d taleqqaqt, d tilemẓit, tettmeslay 

ɣef ccib d tudert-is iruḥen ur tewwiḍ lawan.  

Ma nemmuqel ar usefru :  

D ayen ur ufiɣ tafat 

Ur d-yegri ṭṭmeɛ deg rrbeḥ-iw 

Tdub ula d tacemmaɛt 

Tinna i yes ẓerreɣ abrid-iw 

Aqerruy-iw ccib yebda-t 

Ur d-yegri kra deg temẓi-w 

 

     Deg usefru-ya, ad d-nefhem d akken Zuhra ur tesɛi ara asirem, tesɛedda aṭas 

deg tudert-is almi i d-tẓar temẓi-s tekfa. 

Asefru  

Zewǧeɣ zwaǧ n bessif 

Ɣer wina yugi wul-iw 

Nekk temẓi-w tuɣ rrif 

Nɣan ula d lḥub-iw 

Ass-agi ad sebreɣ i lḥif 

Ɣas terẓageḍ a ddunit-iw 

 

    D zwaǧ n bessif i as-d-yeǧǧan terẓeg deg ddunit-is, gar yiɣeblan n tmeṭṭut n 

zik, d zwaǧ ɣer wanida neɣ ɣer win ur tebɣi ara, acu ara yeǧǧen temẓi-s ad truḥ, 

akken daɣ i teḍra d Zuhra, mi i tt-fkan i win yugi wul-is. 

 

Asefru  

Kfan wussan deg leɛmer-iw 

Mi yekna lqed-iw 

Ẓzay wafud i tikli 

D tamɣart i sɛeddaɣ temẓi-w 

Win rebbaɣ yerwel fell-i 

    Tenɣa asirem-is deg usefru-ya, yettban-d layas s timad-is, iban-d d akken 

tesɛedda temẓi qessiḥen teččur d leɛtab d wayen ẓẓayen deg tudert-is, imi i tt-

tcuba ɣer temɣart, acku tamɣart tesɛedda, teqdec, tenɛettab mači d kra, ladɣa tid 

n zik. 

 

 

 

Asefru 

Ɣef temẓi-w iruḥ lḥal 

Ɣef temẓi-w iruḥ lḥal 

I d-yegran d imeṭṭawen 

 

Asefru  

Yeṭṭes zzher-iw 

Yerna lbext-iw 

Truḥ temẓi-w gar-asen 

Asefru 

Ma d nekk ifer-iw yeɣli 

Ur d-teqqim deg-i ssifa 

 

     Ɣef temẓi-s iruḥ lḥal, ifer-is yeɣli, akka i d-tettwali Zurraddunit-is, d tilemẓit 

ur tezhi ara,d lehmum i tesɛedda seg wass mi i d-tekker. 

Ihi deg waya nezmer ad d-nini d akken d lemḥani d wayen tesɛedda i tt-yeǧǧan 

ad d-tẓer temẓi-s s tmuɣli yecban ta-yi. 

 

b) Aglam n tfekka 
 

    Deg waṭas n yisefra i teɛreḍ Zuhra ad d-teglem tafekka ines, ma nemmuqel ɣer 

leɛmer-is, neẓra d akken d tilemẓit, maca, deg wayen i tcennu, yettban-d wayen  

nniḍen, teglem-d iman-is d akken d ssifa-s truḥ, temẓi-s tfut-itt, werǧin tezha 

werǧin tefraḥ. Da ara nḥus d akken leḥzen d yiɣeblan anda i tt-sawḍen, tesruḥ ila 

d taflest deg yiman-is, Anect-a akk yessebgan-d layas. 

Asefru 

Ma d nekk ifer-iw yeɣli 

Ur d-teqqim deg-i ssifa 

Asefru 111 

Kfan wussan deg leɛmer-iw 

Mi yekna lqed-iw 

Ẓzay wafud i tikli 

D tamɣart i sɛeddaɣ temẓi-w 

Win rebbaɣ yerwel fell-i 

 

    Isefra-yi d amedya kan ɣef uglam n tfekka, mači anager da i d-temmeslay ɣef 

ssifa-s d temẓi-s i tcuba ɣer temɣart. Deg lemḥayen tesɛedda, d wayen akk i 

ɛeddan fell-as, tuɣal tettwali ddunit-is rẓaget, ur d-teqqim deg-s lbenna, ur tesɛi 

asirem d akken attbeddel ddunit-is. 

 

c) Tansuft 
 

    Zuhra deg tezlatin-is tezga tessebgen-d d akken d tansuft, ur tufi ḥed ar tama-s, 

ǧǧan-tt akk d tawḥidt, ama d imawlan, ama d at tadart, aya yettban-d deg yisefra-

s, amedya ma nemmuqel ɣer usefru : 

D lḥey ḥesben-iyi muteɣ 

Akka i d zher aɣeddar 

 

    Tebɣa ad d-tini d akken ala lmeytin i tettun medden mi iɛedda wakud, maca 

nettat ttun-tt yimawlan-is akk d wid i tt-yesnen akken d tamidurt, sumḥen deg-s 

ma ilaq ad d-nini aka. 



48 

 

 

     Terna-d daɣen deg usefru-nniḍen mi d-tenna « isem-iw deg taddart mḥant », 

tella neɣ ulac-itt yiwen ur yeɛlim yes-s, acu yuɛren deg taddart, ma nekren-k neɣ 

ɛezlen-k, imi zik aya timetti taqbaylit teɛzel anager win ixulfen ilugan n taddart, 

neɣ xedmen-as lexṭiya yugi ad tt-ixelles. Ɣer da i yessaweḍ lfen Zuhra, nekren-tt, 

regmen-tt, rnu ur tenɣi ur tukir. 

 

 

d) Anezzem ɣer Yillu  
 

     Anaɣ a Rebbi ad ak-ɣiḍeɣ, deg leḥzen ara mteɣ, leɛmer baneɣ d ilemẓi, akka i 

as-yenna da Crifa Hamani. Win yuysen deg ddunit-is, neɣ iḥus s temḥeqranit 

yettnezzim Illu, d netta i d bab n lqedra, d netta kan ara aɣ-iselken, ihi ula d Zuhra 

akken. 

Mi nesla i tezlatin-is, ad nḥus s tmella, s lemɣiḍan i d-tettcekti, tezga tnezzem 

Rebbi, ad d-yiḥnin fell-as, ad tt-iɛawen, ad as-d-yeldi tiwura, imi imdanen akk 

ǧǧan-tt, teqqim d tansuft.  

Asefru  

Anaɣ a Rebbi 

Neɛya seg yiɣeblan 

Ɣer ɣur-k ad nwali 

Efk-aɣ i yelhan 

 

    Amdan yettmektay-d Rebbi deg lawan n ddiq, deg lawan anda yenṭer, iḥus ur 

yezmir ara, aken i teḍra d Zura, mi tḥus iman-is d tawḥidt, tessuter deg yilu ad d-

yili yid-s ad as-yefk ayen yelhan. 

Asefru  

A Rebbi a win i as-n-yeḥkan 

Tezriḍ tin yeḍran yid-i 

Asefru  

A Rebbi ayen iyi-turiḍ 

Ur as-zmireɣ 

Asefru  

Yeṭṭes zher-iw 

Yerna lbext-iw 

Truḥ temẓi-w gar-asen 

Wis ma d ubyin 

Neɣ d ameɛḍil 

A Rebbi ili-k d amɛiwen 

 

    Tirgin i asent-iḥusen ala win yeddan ḥafi. Zuhra mi terwa lemrar, tezga teccekta 

i Rebbi ɣef wayen i as-yura, teḍleb ad as-yili d amɛawen, teḥka-yas aken ad as-d-

yessel ɣef wayen i as-xedmen yimdanen. 

     Mači d acekti kan i as-tecekta, imi twekkel-it i wid i as-ixedmen ccer, imi 

amdan i deɣlen, ala ilu i as-izemren. Aya yella-d deg usefru :  

Ass-a urǧiɣ-awen Rebbi 

A widak iyi-gan akka 

 

    Mači anager i Rebbi i tga tiɣri, tecekta daɣ i leḥbab-is ɣef lemḥayen i tt-yuɣen, 

ad tt-ɛanen deg imeṭṭawen, ɣef lehmum-is ad as-d-slen. 

Asefru  

A leḥbab sbert-iyi 

Ɛyiɣ di ddunit 

Asefru  

Nekk ur zmireɣ i trewla 

Fell-i a tiḥbibin ɣas rumt 

     Teccekta ɣef lemḥayen-is, tenna d akken aṭas i tesber, tecna ɣef wayen i tt-

yuɣen, amseflid mi as-yesla yefhem tenṭer. 

Asefru  

Imi iyi-d-tewdeḍ a lxiq 

Refdeɣ acewwiq 

Ɣef lemḥayen iyi-yuɣen 

Asefru  

Yefna-k sber a yul-iw 

Seg mi d-luleɣ nekk akka 

 

      Mači d aya i yellan, aṭas n tenfaliyin ara d-temlileḍ ad tḥuseḍ s layas deg 

tezlatin-is. Imi anager win yuysen d win yenṭerren i yettcektin, wama win i tt-

yufan tɛebba, ur tt-id-tecliɛ ma texla.(Ma d nekk tafat-iw texsi, ur cbiɣ tizyiwin-

iw..atg).  

 

e) Lxir ur nettuɣal 
 

     Ulac acu yettruẓen, anager ma yexdem lxir yiwen yuɣal-as-d d ccer, amdan d 

anekkar lxir.  

Zuhra mi texdem lxir, werǧin yuɣal-as-d, neɣ ahat yella anda i as-d-yuɣal d ixmir 

akken qqaren wat zik, xdem lxir ad ak-d-yuɣal d ixmir, akken i teḍra yid-s. 

Ma nemmuqel ɣer usefru : 

Zerɛeɣ ur mgireɣ ara 

Ur d-yeqqim deg-s later 

 

    Yal win i zerɛen iruja ad d-iɣelet, maca Zuhra texdem lxir ar tagara ulac lɣella, 

ula d lxir texdem ar tagara ur as-d-yuɣal ara.  

Mačči deg usefru-ya kan i d-temmeslay ɣef waya, imi deg usefru-ya tenna-d daɣ 

Sneɣ win iyi-ḍelmen 

Yenker kra i as-xedmeɣ n lxir. 

 

    Amdan d anekkar n lxir, akken i t-id-nebder deg tazwara, Zuhra ur turǧa ara ad 

nekren wid i wumi texdem lxir ayen i as-asen-tegga.  

Mačči kan deg waya i ten-tuɣ, imi yella lxir a as-yuɣalen d ixmir, imi i d-tenna 

deg usefru-s : 

A leɛtab-iw i iruḥen 

A win xelseɣ s temẓi-w 

Ay afus-iw i tent-ijerben 

Ass-a budden-ak tirẓi. 

 

    Deg lxir akk i tga, buden-as tirẓi d wayen n diri. 

 

    Tenna daɣen deg yiwen usefru am win yettrebin azrem, d inzi yellan deg zik, 

aṭas n yifennanen i t-isqedcen, gar-asen Da Yusef Abjawi ( A as-yeɛfu Rebbi ) 

deg tezlit anda i d-yemmeslay ɣef lɛebd, ihi ula d Zuhra tettmeslay-d ɣef umdan 

akken tebɣuḍ txedmeḍ-as leḥsan ar tagara ad d-yezzi fell-ak. 

 

    Ur teǧǧi kra, tecna ɣef wayenteẓra, ula ɣef tterbiya n dderya mi ara ḍemɛen 

deg-sen yimawlan-nsen ad asen-ren lxir ar tagara ad ten-ǧǧen. 

asefru 

Nrebba-t almi meqqer 

Nɣil ad yeɛmer 

Deg lxir ad aɣ-d-yettawi 

Ziɣen yezweǧ yerra leqrar 

A buh a lexber 

Iyi-d-yewḍen iḍelli. 

    Mi twala Zuhra d akken ayen texdem d lxir iruḥ, ur as-d-yuɣal ara, tendem, 

tmenna lukan ad d-uɣalen wussan-nni ad d-telhu kan d yiman-is, ad ttɛawed ayen 

yellan seg tazwara, ɣef lsas iseḥan mači ɣef wufal. 

A win iyi-d-yerran temẓi-w 

Ad xedmeɣ kan di leqwam 

Ad lhuɣ d yiman-iw 

Si lsas ara d-bnuɣ axxam. 

 

Asefru 

Taqabact mi iyi-tgezzem 

D lǧehd i teddem s ɣur-i 

 

     D wid i tɛawen Zuhra d wid i terfed i as-dyekkan zdeffir, d nettat i as-nyefkan 

afud akken ad tt-rẓen, aken yella di lemtel, tenṭeq ṭejra ara r tgelzimt tenna-yas 

tqerḥed-iyi, terra-yas, afus-iw yekka-d deg-am, ihi ula d Zuhra, d ayla-s yakan i 

tt-yewten, ɣas akken tga-yasen lxir, ar tagara ur tt-id-yuɣal ara, anager win i 

sumḥen d win i yekkaten deg-s. Tixsi i tt-yenɣan d idamen-is. 

 

 

 

f) Lehdur n medden  
 

     Am nettat am tiyaḍ, ulac win imenɛen seg lehdur n medden. Kra yella, kra 

yerna, akken qqaren imezwura. Timetti ur tt-terḥim ara, taddart akk hedren fell-

as, sufɣen-d ayen ur nelli, tufa-d iman-is d tansuft ulac win i as-yefkan lḥeq. Beṭṭu 

d urgaz-is, imawlan-is semḥen deg-s, at taddart hedren fell-as, akka i d lḥella n 

tmeṭṭut icennun, timetti tugi ad teqbel aya. 

Ihi Zuhra ur tesris ara anzel, ur tessumeḥ ara, s tebɣest d nnif i ten-tqubel mi teẓra 

aɛerqub-is yesfa. ṭhureb ɣef yizerfan-is, ɣef yizerfan n tmeṭṭut, tuqal d azamul-

nsent, d azamul n tebɣest d umennuɣ. 

Asefru  

Akka i d zzher ur necbiḥ 

Aneggaru yergem-iyi 

Asefru 

Ifen-iyi wid ifeɣ 

Yes-sen nettwargem 

 

     Zuhra mi teḍfer abrid n ccna, d ameẓyan neɣ d ameqqran, win yekkren yergem-

itt, wid ur ilaq ad hedren fell-as, neɣ ma iseḥḥa ad d-nini wid akk tif tettunefk-

asen tegnit ad hedren fell-as, ad tt-swesxen, d aya i d-terbeḥ deg ubrid-a n ccna, 

imi timetti deg tazwara nenna-d d akken ur teqbil ara tikti ad tɣenni tmeṭṭut ad d-

ban taɣect-is . 

 

Asefru  

Ad iyi-refden ma ɣliɣ 

Ur tettgut fell-i lhedra 

 

    Deg usefru-ya Zuhra ṭhus d akken ǧǧan-tt akk wid akken tenwa ad tt-refden, 

wid tɣil ad d-bedden ɣer tama-s, mači d lehdur ara hedren fell-as. 

Asefru  

Sliɣ mi heddren medden 

Qqarren-as ayen akka 

Ulac d acu i tt-ixusen 

Ɣef usurdi i tenza 

Asefru  

Ugadeɣ medden ma slan 

Ad as-inin d nekk ur nelhi 

 

    Lɣaci ur reḥmen ara deg tmetti, ladɣa tameṭṭut, ma tecceḍ deg ddunit-is ulac 

anwa ad tt-yesren, yezmer ad as-d-snulfun ayen ur nelli, d anect-a i tugad Zuhra, 

ad ṭaqten fell-as lehdur imi i d-tennebra, ad as-inin d nettat i d yir nettat, imi taluft-

a n yinebran deg zik seḍlamen tameṭṭut wrǧin ad as-inin d argaz i iḍelmen neɣ i 

diri. 

Asefru 

Nnan fell-ak heddren medden 

Rran-aɣ deg yimi n yiḍan 

Nnan yella kra gar-asen 

Ad sluɣen aman yesfan 

    Lehdur medden ceɣben aṭas Zuhra, d nutni i as-yefkan tiyita, ǧǧan-tt tettidir 

deg lxuf d layas, ur as-tefriẓ i ddunit-is, acku ma kecmen-d medden gar sin bḍan-

ten, gar watmaten sferqen-ten, gar sin ma myiḥmalen sbeɛden-ten, d aya i tugad 

Zuhra deg usefru-ya. 

    Mači d aya kan i d-tmeslay ɣef lehdur medden ma nemmuqel ɣer tezlit 

« teɛzizeḍ » ɣef lehdur n medden kan i d-tettmeslay imi tugad ad as-ilin d ugur 

gar-as d win tḥemmel, imi lɛibd s timad-is d udɣil, ur iḥemmel ara lxir i wayeḍ. 

 

g) Leḥzen d tudert qessiḥen 

 

    Amek ur d-nbedder ara layas, ɣer win rẓaget ddunit-is, ɣef win yerwan lemrar, 

tudert-is tecba qedran. Aka daɣ i tella tudert n Zuhra, tezga teḥzen, tesɛedda 

tidyanin qessiḥen, akken i d-nebder Beṭṭu, lehḍur yuzlen fell-as, ǧǧan-tt akk wid 

tḥemmel…atg. Aya iban-d am yiṭij deg tezlatin-is 

Asefru 62  

Tesmektaḍ-iyi-d a ddunit 

Tin yeḍran yid-i 



55 

 

Swiɣ qeḍran d lḥentit 

D yilili 

Wis ma ad d-tegru talwit 

Neɣ akka ara tetteddu fell-i 

 

    Qeḍran ma yezwar s imi, tament ma tegra iwumi. Ulac ayen rzagen am qeḍran 

d yilili, ulac ayen iweɛren nnig-sen, ulac ayen yuɛren, i asen-iḥusen ala win i ten-

ijerben. Tcuba ddunit-is ar qedran d yilili, aya yessebgan-d d akken d tudert 

qessiḥen ulac lemtel-is, tewweḍ ɣer tqacuct n terzeg. 

Asefru  

Fell-ak swiɣ i yerẓagen 

Sebreɣ mačči d kra 

 

    Zuhra, neɣ tameṭṭut taqbaylit, d tin yenḥafen, d tin yesɛeddan lbaṭel, tettwaḥqer 

deg uxxam n urgaz-is, tettuneḥsab am wakli, d acu i yeǧǧan Zuhra ad tt-id-tebder, 

anda i tt-yessaweḍ waya ɣer lfiraq akk d mmi-s i teǧǧa s nnig wul-is mačči s lebɣi-

s. 

Asefru  

Zewǧeɣ zwaǧ n bessif 

Ɣer win yugi wul-iw 

Nekk temẓi-w tuɣ rrif 

Nɣan ula d lḥub-iw 

Ass-agi ad sebreɣ i lḥif 

Ɣas terẓageḍ a ddunit-iw 

 

    Tameṭṭut tettwasen s ssber, ama zik ama tura, ɣas iɛedda fell-as lḥif. Gar 

yiɣeblan n zik, d zwaǧ war leḥmala, d zwaǧ d win ur tebɣi ara, d zwaǧ n bessif. 

Zuhra tettmeslay-d da ama fell-as neɣ ɣef tmeṭṭut sumata, mi ara teddu ar uxxam 

n win ur tebɣi ara, ad tɛic s nnig n wul-is, ad tirzig ddunit-is. 

Asefru  

Isuḥ yiẓri seg yimeṭṭawen 

Tamɛict teqqel-iyi d lḥentit 

 

     Qeḍran, lḥentit, ilili,… d awalen i d-yessebganen tudert qessiḥen, tudert ur d-

yettmenni yiwen ad tt-iɛic, maca Zuhra akka i tesɛedda ddunit-is, yerna ur d-

tḥenna tasa n yiwen fell-as. 

    Fell-ak iḥezneɣ d azwel n yiwet tezlit n Zuhra, mačči anager deg tina i d-tebder 

leḥzen, imi awal-a neɣ asentel-a d win i d-yuɣalen deg waṭas n tezlatin-is. 

    Leḥzen daɣen sebganent-id yimeṭṭawen, imi tezga teqqar-d d akken iẓri-s yezga 

yettru. Amedya asefru  

Iḍ d was iẓri-w yettru 

Yegguma ad yezhu 

Uɣeɣ argaz d asekran 

 

    I yettrun ala win i tent-yeččan ar daxel, ala win i ḥeznen d win yuysen d win 

yeččur wul-is. 

 

 

h) Lwaldin 
 

   Anwa ur nesɛi tasa ɣef dderya-s ? Imi ula d lmal d awezɣi ad isameḥ deg wayen 

i d-yeǧǧa. Zuhra mi tekcem deg ubrid n ccna, mači anager ad taddart i yessumḥen 

deg-s, imi ula d imawlan-is, am nettat akk d tfennanin-nniḍen. Ɣef waya ma 

nemmuqel ɣer waṭas deg yisefra n ZUhra, ad d-naf d akken tebder-d aṭas imawlan-

is, ayɣer i sumḥen deg-s, tettnadi ɣef lḥenna-nsen i tectaq seg was mi tella d taqrurt 

akken i d-yettban deg waṭas deg tmedyazt tecna.  

Asefru  

Selmeniyi lwaldin-iw 

Assen mi b-dant lemḥan 

 

Asefru 

Ayen ur kem-sineɣ a yemma 

Seg was mi d-ldiɣ allen-iw 

Ma dlmut ẓriɣ tella 

Ur as-teččḥeɣ i bab-iw 

Si tudert-im ar ass-a 

Ur iyi-d-yettmektay wul-im 

Asefru  

Ttxilem a tizya-w mel-iyi 

Amek tga lḥenna n yimawlan 

Nekk fell-i yiwen ur d-yerzi 

Seg was mi lliɣ d lṭufan 

Asefru  

Lukan lweɛd ur yeɣliḍ 

Aẓar yettabaɛ tara-s 

Win yufan lɛebd ur nexsir 

Win yeɣlin ad t-refden wayetma-s 

 

     Aẓar yettabaɛ tara, akken i d-nnan yimezwura, maca Zuhra ǧǧan-tt akk, am 

yimawlan am wid tessen, teqqim d tansuft, ɣes qqaren win ur nesɛi tagmat 

meḥqur, ihi acu yeǧǧan Zuhra meḥquret deg taddart neɣ deg berra mi teḍfer abrid 

n ccna. 

Asefru  

Lwaldin ur d-steqsan 

Nneɣ stehzan deg-i 

Asefru  

Melmi ad d-yas baba d yemma 

Ḥerz a Rebbi lwaldin-iw 

Nekk yiwen ur iyi-d-yemmekta 

Di leɛyud ttun isem-iw 

    Deg leɛwayed n leqbayel, d akken deg leɛyud yal yiwen yettẓuru-d ayla-s, 

ttemɣafaren yimdanen, way yessamaḥ i win iɣelḍen, mača Zuhra ula d imawlan-

is ur tt-id-zuren ara, aya yessebgan-d d akken sumḥen deg-s, ɣas nettat tmenna-

yasen teɣzi n leɛmer. 

Asefru 127  

Nniɣ-as i gma 

Ttxil-k deg-i ur ttḥir 

I baba d yemma 

Ǧǧan-iyi ɣer deffir 

 

 

 

 

i) Yir zher 

 

    Isem-is Zuhra, maca werǧin tesɛa zher. 

    Acu yettlumu umdan, i yettlumu d zher-is, akka ula d Zuhra imi berrikit 

wussan-is. Ma nemmuqel ɣer tmedyzt n Zuhra, ad nḥus s layas deg yisefra-s, imi 

deg mi ara tebdu tettmeslay-d ɣef zher, ɣef zher-is ur necbiḥ, tettidir leɛmer terbiḥ. 

Asefru  

Ur iyi-d-tsaḥ nnuba 

Ẓriɣ zher-iw yemmut 

 

    Acu ara d-ternu nnig waya imi ulac tanfalit ara d-tebder akken ad d-tessefhem 

nnig waya, ulac acu yellan nnig n lmut, imi tḥus kan d akken ɣelqent fell-as twura. 

    Zher-iw yewwi-t yiɣẓer, zher ilili, akka i d zher ur necbiḥ, akka i d zher aɣeddar, 

d ti i d tinfaliyin i tessexdem ɣef zher-is, i d-yessebganen d akken anda tedda 

teɛkes fell-as, deg tayri, deg tmetti, ula d zher n yimawlan ur t-tesɛi imi sumḥen 

deg-s. « Yeṭṭes zher-iw » s azwel n yiwen usefru i tecna, acu ara terjuḍ ad tini deg-

s, imi deg uzwel yakan iban, temmeslay-d fell-as imi akka i as-yura uqbel ad d-

tlal, tmeslay-d ɣef temẓi-s iruḥen, a Rebbi tettɛenni, ayen i as-teḍra akka. 

 

Asefru  

Yemma ixdeɛ-iyi zher-iw 

Anida ara dduɣ 

Ur cbiɣ tizyiwin-iw 

Aqli dima ttruɣ 

 

    Zuhra mi tezweǧ, ur terbiḥ s zwaǧ-is, tuɣ argaz ur t-tessin, tufa-t d asekran ur 

yesliḥ, akken tḍerru d tlawin n zik, akk d zwaǧ n bessif. Teḍra yid-sent am leqmer, 

wa yečča yefreḥ s sseɛd-is, wayeḍ yerwa tilufa yezga yettru yiẓri-s. 

 

 

 

 

 

j) Asirem d unadi ɣef talwit d wayen yelhan 
 

    Am umeḥbus yettnadin tafat i teḍra d Zuhra, tezga tesseqsay ma ad tbeddel fell-

as, ma ad tbeddel ddunit-is, tezga tettidir deg yiḥulfan mi twala tudert-is tekfa, 

rzan-tt wussan. Ala win yettidiren deg ddiq i yettnadin lewseɛ anecta yessebgan-

d d akken tettidir deg layas tettnadi ma ad tbeddel fell-as, tessaram ad as-d-ban 

talwit deg tudert-is. 

Asefru  

Wissen ma ad d-tegri talwit 

Neɣ akka ara tetteddu fell-i 

 

    Tesɛedda tudert rẓagen, d tin qessiḥen qef waya i tettnadi ma yella yewen wass 

ad d-temlil talwit. 

    Deg tezlit-nni yakan i d-terna tenna-yas 

Aqli la ttrajuɣ leɛwam 

Ma ad d-zin wussan n lferḥ 

 

    D leɛwam i tɛac deg leḥzen, mačči d yiwen wass i tesber, teḍmeɛ ahat ad d-

yezzi ɣur-s lferḥ, ɣas akken teḍra yid-s am win yurǧan lmuḥal. 

    Tnuda ɣef tefsut, turǧa ɣef wul-is ma ad yali wass, aṭas i tessarem, i tmenna deg 

tudert-is. Temmut d tilemẓit ur tbeddel ddunit-is. 

 

 

k) Tanmegla deg ddunit-is 

 

    Kra win isebren yettnal, kra win yebɣan kra yettaweḍ-it, maca Zuhra ayen 

tmenna ur t-tewwiḍ, ayen tessarem ur tt-tksib, tezga teɛkes fell-as ddunit, terẓa-

yas ifadden-is, werǧin tedda-yas di lebɣi. 

    Ma nemmuqel deg yisefra-s anzer d akken tmeslay-d aṭas ɣef waya. 

Asefru  

Ttmektiɣ-d ass-nni 

Mi k-zriɣ ass amenzu 

Yefraḥ wul-iw yessarem 

Yenwa yid-k ara yezhu 

Teǧǧiḍ-d imeṭṭawen 

Ata wul-iw yettru 

    Mači d tikkelt neɣ d snat i teḍra tenmegla deg tudert n Zuhra, ma nemmuqel ar 

usefru-ya, tenna-d d akken ass amenzu ul-is yenwa ad yezhu, ɣer tagra terbeḥ-d 

ala imeṭṭawen.  

Asefru  

Iger i zerɛeɣ yufaf 

Tres-d tgerfa ad t-telqeḍ 

 

    Win i zerɛen yemger, neɣ yejmeɛ-d lɣella, iger n zuhra yufaf, yerka yugi ad 

yemɣi, yerza-d ugerfa yečča-t. tcuba tudert-is ɣer yired yugin ad yemɣin, tettidir 

deg ṭlam d leḥzen, ur tefriḥ ula yewen wass deg ddunit-is, mi i d-theyya kra, yussa-

d win ad as-t-yerẓen, hudden-as akk ayen tebna, mmi-s . 

Asefru  

Aqlin seg wid ur nefriḥ 

Lsas mi tebniɣ yeɣli 

 

    Werǧin tezha, werǧin tefraḥ, mi d-terfed ima-is ad teɣli, akka i d liḥala-s, acu i 

tt-yeǧǧan tuyes, tekreh tudert-is, tenɛettab ur teksib. 

Asefru  

Zerɛeɣ ur mgireɣ 

Ur d-yeqqim deg-s later 

Ǧǧiɣ-d ur ngireɣ 

Axxam-iw werǧin yeɛmer 

Asennan ur yi-yexḍa 

Ɣas akka ur yeddi ara uḍar 

 

    Ɣas akken d tilemẓit, ur teddi ara deg leɛmer, maca aṭas n leɛtab i tbub, aṭas i 

tesɛedda, aṭas n lxir i tegga maca ur as-d-yuɣal ara, tezweeǧ tesɛa dderya, axxam-

is teǧǧa-t d ilem, imi tenebra. Akka i tella tudert n Zuhra, lxir yettuɣal-as d ixmir, 

da-yi i d-tettban tenmegla deg tudert-is ur nesɛi lfayda. 

l) Asenṭeq n yiferdisen n ugama : 
 

    Teccekta i yimawlan-is, tecekta i wat taddart, ulac anwa i as-d-yeslan. Zuhra 

teqḍeɛ layas deg umdan, imi ulac win i d-ibedden ɣer tama-s ass mi tekcem deg 

ubrid n ccna, imi tɣil ad tbeddel tmuɣli n tmetti taqbaylit ɣef tmeṭṭut icennun, 

maca, aya ur d-yelli ara, ttwalin-tt teffeɣ ubrid, txulef tajadit, tsumeḥ nnif-is, acu 

yeǧǧan imawlan-is sumḥen deg-s, ṭuqten lehdur medden fell-as, d anect-a i 

yeǧǧan ad ilal layas, akken i d-yettban deg tuget n yisefra-ines.  

 

    Zuhra mi twala ifuk usirem deg yimdanen, terra lewhi-ines ɣer yiferdisen n 

ugama, ahat widak ad as-d-slen wama amdan d anekkar, tegra-d d tansuft. 

Ma nemmuqel ɣer usefru  

A lwerd yefsan 

Amek i ak-xedmen wussan 

 

    Da-yi Zuhra tettmeslay i uzeǧǧig yellan d azamul n lahna, n ccbaḥa, maca 

yeqqur ɛedment wussan, akken daɣ i as-teḍra, ɛedment ɛedmen ssifa-s d tudert-is 

akken d tilemẓit. 

Asefru  

Ad ak-ǧǧeɣ ay axxam bniɣ 

Ad ruḥeɣ ad ak-meḍleɣ lelwaḥ 

Qquren yizeǧǧigen i ak-ẓẓiɣ 

Rɣan s uzal mi qerreḥ 

 



63 

 

     Ma yessaweḍ umdan yeǧǧa axxam-is, imi d tidet iḥus s wayen i t-iḥuzan, ad 

truḥ ad tsameḥ deg wayen yellan, ula d asirem i teẓẓa neɣ i d-trebba gezmen-as-t 

ɣef yiẓuran, da-yi ara twaliḍ layas deg usefru-ya. 

Asefru  

 

Aqli am win i ak-yerǧan a yiḍ 

Fell-as ma ad d-teḍher tafat 

Ɣer daxel a yul i terɣiḍ 

Ṭuqtent fell-ak lmeḥnat 

 

    Tettmeslay i yiḍ, imi amdan yugi ad as-d-yessel. Qqaren wat zik, aken yebɣu 

ɣezzif yiḍ, leqrar-is ad yali wass, ass n Zuhra iḍul, tugi ad d-tfeǧǧeǧ fell-as tafat, 

ur tumin ara ad d-yaweḍ was deg ara tbeddel tudert-is, tettwali-d temẓi-s truḥ, 

tuyes, teḍmeɛ deg cwiṭ n usirem i as-d-yegran.  

    Mači tikelt-a kan i d-tebder iḍ, i yellan d azamul n ṭlam, n leḥzen, lxuf, tebrek 

d wayen yessewḥacen. Temmeslay daɣ i tziri tin teḥseb d weltma-s, i wagur, d 

yitran aken ad as-ksen lweswas, tessutur deg yigenni ad tt-iɛiwen deg yimeṭṭi imi 

tenker-itt ula d yemma-s. 

Asefru  

Ay agur d yitri 

Kul idis yečča asennan 

I ksiɣ n wulli 

Ɣef mmi ɛzizen ur yezhan 

Asefru 

Ini-as a tagnawt ini-as 

Ma ḥninet ad ten-id-yettru fell-i 

 

Deg usefru-nniḍen temmeslay ula i lmut, itin yellan d taɣeddart, tettawi wid 

ɛzizen, mi as-tewwi itri-s ɛzizen, iruḥ d asigna i as-t-iɣumen. 

A lmut rẓagen 

Ur tettcawareḍ 

A yitri iɣaben 

S usigna tɣumeḍ 

 

 

 

 

Asefru 

A ṭejra yerẓa udfel 

Qqel-d d bnadem ḥku-yi 

Imi lɛebd am nekk yejhel 

Ass mi yezdeɣ leɛli 

 

    Mi twala Zuhra amdan yugi as-d-yessel, d awezɣi yiwen ad tt-yefhem, tesgellel 

neɣ ma nezmer ad d-nini teɛna ula d ṭṭejra, tessuter deg-s ad d-tuɣal d amdan, ahat 

tina ad as-d-tessel, imi amdan yugi ad d-ibed ɣer tama-s, rnu d anekkar lxir, akken 

i t-id-nebder yakan. Qqaren xdem lxir i udɣaq ad ak-yuɣal, wama amdan d 

anekkar. 

 

m) Aserwes  
 

   Ma nemmuqel ɣer tmedyazt n Zuhra, ad d-naf d akken tessexdam aṭas aserwes. 

Asefru  

Ul-iw am uzzal ireqq 

Iẓri-w yejheq 

Yiwen ur yelli di lɛewn 

    Tcuba ul-is ar wuzzal i ireqqen, imi ayen akk tesɛedda yesɛeb ur tufi ḥed ar 

tama-s. 

Asefru  

Tayti-k ur tt-teẓriḍ leɛmer 

Iṭij tɣelbeḍ nnur-is 

 

    Tcuba win tḥemmel ar nnur iɣelben iṭij, yecbeḥ ulac lemtel-is. 

Asefru  

Mennaɣ yid-ak win yeddren 

Tudert i deg gerzen lumur 

Am waman isemmaḍen 

Deg unebdu mi d-gan leɛcur 

 

    Tmenna limer tudert-is am waman isemaḍen deg unebdu, aman d azamul n 

lahna, aman d laman akken qqaren wat zik, aken tebɣa ad tili ddunit tettɛici akk d 

urgaz-is neɣ d win tḥemmel, ad tiɛziz akken ɛzizit waman isemmaḍen deg unebdu. 

Asefru  

A win iyi-rran d abernus 

Ad zedɣeɣ s yidisan-ik 

 

     Zuhra deg usefru-ya tebɣa lukan yexleq-itt-id Yillu d abernus, imi argaz yezga 

yettlus abernus, yettḥadar-it ɣef wamus, yettagad daɣ ad as-iruḥ, d taɣawsa 

yettadam yid-s dima, werǧin ad iwexer fell-as, akken daɣ i tmenna tudert-is, ad 

tili dima ɣer tama n win tḥemmel. 

 

n) Agtawal n layas deg yisefra n Zuhra 
 

   Ma nemmuqel ɣer wawalen d tenfaliyin tesseqdec Zuhra deg tmezyazt-is i d-

yeskanayen layas ad d-naf : lmut, beṭṭu, zher-iw yemmut, lexdeɛ, tewwet-iyi 

dunit, ad nɣeɣ iman-iw, Rebbi ur yi-d-yerẓiq, ammer ad iyi-tekseḍ, ur ufiɣ tafat, 

di ṭlam i sɛeddaɣ temẓi-w… mači anager aya, aṭas n tenfaliyin, ara aɣ-yeǧǧen 

anḥus d akken tuyes, tesruḥ asirem d lbenna n tudert. 

 

1) Ṭlam 
 

    Ṭlam d wayen i t-id-yeskanayen deg ymedyazt tecna Zuhra d ayen i d-

yemmalen layas s timad-is, id yessebganen d akken Zuhra tuyes, tudert-is berriket, 

teččur d ṭlam d leḥzen. 

Aya ad t-id-nwali deg kra n yisefra anda i d-iban ṭlam. 

Ma nemmuqel ɣer yisefra : 

Iḍ ɣer wul ad d-yettɣawal 

Ussan akk xerben fell-i 

Asefru 

Tḥezneḍ a yul ur teḍziḍ 

I melmi ara d-yali wass 

Asefru 

Iṭij deg yigenni 

Ur d-icerreɣ 

Asefru 

Tdub ula d tacemmaɛt 

Tinna i yes zerreɣ abrid-iw 

 

    Ad d-nefhem d akken tudert n Zuhra issud fell-as ṭṭlam, tugi ad d-tecɛel fell-

as tafat. 

2) Beṭṭu 

  
    Layas, yettlal-d ɣer imdan yellan d ansuf, ɣer win ǧǧan yimawlan-is, ɣer win 

sufɣen wat taddart-is.. atg. Zuhra mači deg waya kan i tt-tečča, d zher-is i i tt-

yeččan, d sseɛd-is i tent-yuɣen, anda i tt-tegger teqqur, imi ula deg zwaǧ-is ur 

terbiḥ ara, win tenwa ad yili ɣer tama-s, d azgen-is deg ddunit, yeǧǧa-tt deg tagara, 

teḍra-yas am win isenden s uffal, terbeḥ-d yid-s ala iɣeblan d lemḥayen, yeǧǧa-

yas-d teqlaq, axxam yedrem. 

 

    Deg waṭas n yisefra i d-temeslay Zuhra ɣef beṭṭu. 

 

    Deg tezlit-is Ad k-ǧǧaɣ ay axxam bniɣ, temmeslay-d ɣef uxxam tebna, ɣef 

uxxam ihudden ɣer tagara, win mi yeqqur lwerd-is. Deg tezlit-a Zuhra tettnadi ɣef 

leɣlaḍ-is, tettnadi ma d zher deg i txus neɣd ddnub i tewwi imi aka yir tagara i as-

d-isaḥen.  

 

    Axxam d azamul n tussra, n ṭṭmana, axxam deg teqbaylit yezmer daɣ ad yefk 

anamek n twacult, tin ara yḥerzen ayla-nsen, maca Zuhra ulac anwa ad tt-yesren, 

tensa tafat tecɛel ɣef uxxam-is amaynut. 

Tenna-yas deg usefru-s : 

Kecmeɣ-k-id s teɣratin 

Kkseɣ ṭlam ɣef lḥara 

Ceɛleɣ-ak tiftilin 

Rebbi irad akka 

Lmektub yekfa 

Ad nebḍu ay aḥnin 

 

     Zuhra tumen s lmektub, tuɣal teqbel aya, imi mači deg ufus-is, mi as-tenna 

Rebbi irad akka, ur tezmir ara ad t-tbeddel. 

Asefru  

I yi-ɣaḍen d tanumi 

Ass mi ara d-yaweḍ lefraq 

Tayri-nniḍen ma ad d-tnadi 

Ɣer wul teǧǧiḍ yeḥreq 

Ɣas zik-ik tebɣiḍ-iyi 

Yewweḍ-d wass tugiḍ-iyi 

Cfu-k-id mači d lḥeq 

 

    Qim-t yid-i wanest-iyi, ur ttruḥut ara, acḥal yesseɛb lfiraq lweḥc ur as-zmireɣ 

ara, mači anager Zuhra i yecnan ɣef tnumi mi d-yeḥḍer lefraq, acḥal yesɛeb lawan 

deg ara msebḍun wulawen ɣef wid ḥemlen, acu yeǧǧan Zuhra tecna aṭas ɣef 

usentel-a. 

 

 

 

Asefru 

Tadukli ur telli 

Yesɛeb lfiraq 

Iṭij deg yigenni 

Ur d-icerreq 

Asefru 

Sliɣ nnan-d ad tsafreḍ 

Leɛqel-iw yid-ak yedda 

Ad truḥed ad yi-teǧǧeḍ 

Temẓi truḥ d lexsara 

Asefru  

Iruḥ iruḥ 

Tewwi-t lɣerba 

Dayen ur d-yettas ara 

 

    Zuhra ur tecna ara kan ɣef beṭṭu n yinebran, imi yella beṭṭu gar umdan d wayeḍ 

ma tfureq-iten lmut, neɣ ma tewwi-t lɣerba, aken i t-id-tebder deg yisefra-yi, 

lɣerba tessawaḍ ɣer beṭṭu, tgellu-d s ṭlam, d ahuddu i tetthuddu. 

Asefru 

A lḥemla ad dduɣ 

Ma ad yi-d-mlilen 

Yal aseggas beṭṭuɣ 

D wid ɛzizen 

Sitasa-w i d-nniɣ 

Ɣef wayen i yuɣen 

 

    Am nettat am yal amdan, ula d lmal yettḥussu yes-s, ɣef beṭṭu war tuɣalin. 

Zuhra tecna ula ɣef lmut taɣeddart, tin yetteksen wid ɛzizen, tessibɛid-iten fell-

aɣn imi yal aseggas yettruḥu yiwen deg wid tḥemmel. 

 

Asefru 

Ur tesɛiḍ iyi-ɣaḍen 

Ala win ǧǧiɣ mectuḥ 

Ur zriɣ anwa ara t-yeẓren 

Ar ɣuy-i as-yini ad d-iruḥ 

 

    Anwa i as-yifen ussan-is i ddunit, mi ara temlil tasa d win turew. Zuhra ur tt-

temlal ara, imi teǧǧa mmi-s d amectuḥ ass mi i d-tennebra, d win kan i tt-iɣaḍen 

akken i d-tenna deg usefru-s. Deg tezlit-a merra, tettmeslay-d ɣef mmi-s teǧǧa, d 

adiwenni gar-as d tasa-s. tenna-d deg-s daɣen : 

D cwal i aɣ-iferqen 

Ulac win yugin lehna. 

    Zuhra mi tettmeslay d mmi-s, tebɣa ad d-tini d akken beṭṭu yuɛer, tameṭṭut aṭas 

i tenɛettab, yuɛer win ifurqen tasa-s. 

 

    Ma neɛreḍ ad neg tasleḍt ɣef waya, ad d-naf d akken Zuhra ur d-terbiḥ imawlan-

is ur d terbiḥ mmi-s, tassa-s tezza ɣef tyemmat-is d yimawlan-is i tt-yeǧǧan, tezza 

ɣef mmi-s i teǧǧa mi d-tennebra. 

 

3) Lmut 
 

    Anwa i heddren ɣef lmut ? Anwa i tt-yettmennin ? Ala win yeɛyan deg tudert-

is, win yuysen, d win terẓa ddunit teḥrem-it deg wayen yellan. Akka i teḍra d 

Zuhra, tecna aṭas ɣef lmut, tmenna-t ad tt-id-yaweḍ akken d tilemẓit, imi tettwali 

lmut axir wama tudert tettɛici. ɣef waya nezmer ad d-nini ur terbiḥ, ur tenecraḥ, s 

uxxam-is ajdid ur tefriḥ, teǧǧa ula d mmi-s n ssaḥ, imawlan-is semḥen deg-s, 

tuqten lehdur fell-as, acu tebɣam ad d-tmenni ? Imi ulac lbenna deg tudert-is, 

asirem ur t-tesɛi, izdeɣ-itt layas 

Asefru  

D lḥeyt ḥesben-iyi mmuteɣ 

Akka i d zher aɣeddar 

 

Asefru  

Ayen ayen 

Ur cbiɣ tizyiwin-iw 

Ayen ayen 

Deg ṭlam i sɛeddaɣ temẓi-w 

Ayen ayen 

Tegguma lmut ad iyi-tawi 

Ayen ayen 

Ad yestaɛfu wul-iw 

 

    Ma nemmuqel ar usefru-ayi, tenna-d kulec deg-s, ur tecbi tizyiwin-is, temẓi-s 

iruḥen, i tesɛedda deg ṭlam, deg leḥzen, ɣef waya tmenna lmut ad tt-teddem ahat 

ad yestɛefu wul-is seg lhem, akken i as-qaren yakan, imi wid yemmuten ur d-

uɣalen ara, ahat dina axir. 

Asefru 74 

Lukan iyi-tt-iga rray-iw 

Ad nɣeɣ iman-iw 

D lmuḥal ad idireɣ 

 

    Ala win yettḥussun s layas, ala win truḥ ddunit-is i yettmeslayen ɣef lmut, i 

yettmennin ad ineɣ iman-is. Zuhra aṭas i tesɛedda ɣef waya i as-tenna d lmuḥal ad 

qebleɣ ad direɣ. 

Asefru  

Kkreɣ tafejrit lḥiɣ 

I lḥif ɛeryan d leḥfa 

Ur ufiɣ ad ddariɣ 

Mennaɣ limer ur d-luleɣ ara 

 

    Layas yuɣ amdiq meqqren deg tudert n Zuhra, imi tessaweḍ tettmenni lukan xir 

ur d-tlul ara, da-yi ara tḥuseḍ d akken zher-is yewweḍ taqacuct, ulac nnig waya. 

Asefru  

Yir lehdur i ttɛebbiɣ 

A lmut-iw tifeḍ lḥayat 

 

    Tudert n Zuhra d tin qessiḥen, aṭas i tesɛedda, aṭas n lehdur i tɛebba ɣef tuyat-

is, ɣef waya tenna-d d akken lukan temmut axir wama tudert tettɛici. 

Asefru  

Tura mi iyi-xerben leḥwal 

A lmut tɣunzaḍ-iyi 

 

    Teɛya, tuyyes, maca lmut tugi ad tt-teddem, tɣunza-tt aken i d-tenna deg usefru-

s, d anect-a ara ad d-isbegnen tudert-is rẓagen, d lemḥan i tesɛedda. 

 

 

 

4) Dnub 
 

    Ala win yeṭṭef layas i yettmeslayen ɣef ddnub, ala win i tt-yeččan ɣer wul i 

yettmeslayen ɣef wid ur nugad Rebbi, ɣef wid ara yaawin dnub. Ihi Zuhra ɣer 

wayen akk i as-xedmen, d wayen i as-yeḍran, teẓra d akken ad awin ddnub wid 

yessumḥen deg-s, wid i heddren fell-as, win i tt-iḥermen deg mmi-s ur t-tettwali 

ara. 

Asefru  

Ur ugaden ddnub 

Ur k-ttagaden a Rebbi 

 

    Zuhra mi as-yebra urgaz-is, am nettat am lxalat-nniḍen, eksen-as mmi-s ur t-

tettwalit ara, acu i tt-yeǧǧan ad as-ntini ur tugarem ddnub ur ttagaden Rebbi, 

amdan d udɣil iḥerrem tayemmat deg mmi-s, ɣes akken nettat sumḥen deg-s 

imawlan-is, nettat ur tsumeḥ ara deg wayla-s. 

 

Asefru  

Acu d ddnub i wwiɣ 

Ires-d d taɛekkumt ɣef tuyat 

    Ass mi teẓra Zuhra i as-iḍerun deg tudert-is, tawenza-s teɛkes, ala ayen n diri d 

wayen qessiḥen i tesɛedday, ɣef waya i tettnadi ma d ddnub i texdem deg temẓi-s 

imi i as-yeḍra waya, neɣ d axelles i tettxellis deg ddunit uqbel laxert. 

 

 

 

 

 

 

 

 

 

 

 

 

Tagrayt tamatut 
 

    Mači d yiwet ad tt-id-nini, mači d yiwet ad tt-id-nebder, win imi teḥkiḍ ad d-

yeḥku kter. 

    D ṭlam, d leḥzen.. i d-isbanen layas, deg tmedyazt n Zuhra.  

    Tegra-d d tansuft, ɣef waya i tettnadi lmut, d lehdur n medden i tt-idemren 

tettnadi fell-as. Imawlan-is semḥen deg-s, amek ur tettayes ara. 

    Ihi, aqlaɣ newweḍ-d ɣer tagara n tezrawt, nemmeslay-d ɣef tudert n tmedyazt 

akk d tmedyazt-ines, neɛreḍ ad d-nessefhem ansa i d-yekka layas, acu i d 

timiẓriwin-ines d wamek i d-ilul. 

1.ZERƐEƔ 

 

 

Zerɛeɣ ur mgireɣ ara 

Ur d-yeqqim deg-s later 

Ǧǧiɣ-d ur ngireɣ ara 

Axxam-iw werǧin yeɛmer 

Asennan ur iyi-yexḍi 

Ɣas akka ur yeddi ara uḍar 

 

Ala^xtab-iw iruḥen 

A win xelseɣ s temẓ-w 

Ay afus-iw i tent-ijebren 

Ass-a budden-ak tirẓi 

 

D lxir-ik i d-yuɣalen 

Yemmsewwaq d lemḥani 

Am win yettrebbin azrem 

Tura yenneḍ-as-d i yiri 

 

A ṭejra yerẓa udfel 

Qqel-d d bnadem ḥku-yi 

Imi l^xebd am nekk yejhel 

Ass mi yezdeɣ leɛli 

Taqabact mi iyi-tgezzem 

D lǧehd teddem s ɣur-i 

Akka-yi ula d kemm 

Ula ayen nexdem a yelli 

Kseɣ tlaba ɣef yiri-w 

Fkiɣ-tt i weden iyi-ɛran 

Semmdeɣ i Rebbi-w 

I ugujil mebla imawlan 

 

 

Nekk ɣileɣ ḥnin wul-iw 

Akken medden akk llan 

Selmen-iyi lwaldin-iw  

Assen mi d-bdant lemḥan 

2.MI DLIƔ 

 

Mi dliɣ ɣef leɛmer-iw yekfa 

I tura anda ara yiliɣ 

Igenni fell-i yerfa 

D asigna deg-s i ttwaliɣ 

Limer zwiǧeɣ ǧǧiɣ tara 

Wissen ma akka-yi ara yiliɣ 

 

Mi akken ddiɣ d tlemẓiyin 

Nnan-d lemtel-iw ulac 

Dɣa allen-iw reɣbent zzin 

Tamuɣli ɣer sdat ulac 

D waḍu icuba rray-iw 

Griɣ-d di zman yessewḥac 

 

 

A win iyi-d-yerran temẓi-w 

Ad xedmeɣ kan di lewqam 

Ad lhuɣ d yiman-iw 

Si lsas ara d-bnuɣ axxam 

Ass mi aea d-tnadi tewsar-iw 

Ad afeɣ i d-ǧǧan leɛwam 

 

 

Tura mi iyi-xerben leḥwal 

A lmut tɣunẓaḍ-iyi 

Dayen akk medden walan 

Lxiq ɛawaz yenɣa-yi 

Iḍ ɣer wul ad d-yettɣawal 

Ussan akk xerben fell-i 

3.A LWERD YEFSAN 

 

 

A lwerd yefsan 

Amek i ak-xeddmen wussan 

A lwerd yefsan a lwerd yefsan 

D asefru i ak-idyesmektan 

 

 

Cniɣ ɣef lwerd mi yefsa 

Idurar d warraw-is 

Tafsut dayen tɛedda 

Teǧǧa-d tewser d slam-is 

Ur neẓri yid-s nedda 

Wissen ma ad yiẓid lawan-is 

 

 

Yif-iyi zzher ilili 

Yessaɣ aẓar di lqaɛa 

Yeǧǧuǧug yerna leɛli 

Yerra tili di lḥara 

Ma d nekk ifer-iw yeɣli 

Ur d-teqqim degèi ssifa 

Ɣunzan-iyimedden i tmuɣli 

Akka ara truḥ i lebda 

 

 

Qim di lahna dayen ad nruḥ 

Ad msebɛadent wallen 

S kra ɛzizen ɣef rruḥ 

Ay izuɣar d yissafen 

Mi nerǧa lfuruḥ 

Ad d-assen leǧruḥ 

D lmektub i aɣ-yewten 

4.AYEN AYEN 

 

 

 

Ayen ayen 

Ur cbiɣ tizyiwin-iw 

Ayen ayen 

Di ṭlam i sɛeddaɣ temẓi-w 

Ayen ayen 

Tegguma lmut ad iyi-tawi 

Ayen ayen 

Ad yesteɛfu wul-iw 

 

 

Tesmektaḍ-d a ddunit  

Tin yeḍran yid-i 

Swiɣ qqeḍran d lḥentit 

Akk d yillili 

Wissen ma ad d-tegri talwit 

Neɣ akka ara tetteddu fell-i 

 

 

Aqli am win i k-yerǧan a yiḍ 

Fell-as mma ad d-teḍher tafat 

Ar daxul ay ul i terɛiḍ 

Tuqtent fell-ak lmeḥnat 

Yewwet-ik lhem ar lḥiḍ 

Tiṭyal rbeḥ twala-t 

Aqli la ttrajuɣ leɛwam 

Ma ad d-zzin wussan n lferḥ 

Ixef-iw icab si ttexmam 

Tasa-w ɣer daxel i tejreḥ 

Ad yekfu fell-i leɣmam 

D nnuba i wul ad yefreḥ 

 

 

 

Y aḥbib akka i walaɣ 

Cukkeɣ ur d-wwiɣ slexber 

Leɛmer lesnin ḍegreɣ 

Mazal ur d-rriɣ lexber 

D lḥey ḥesben-iyi mmuteɣ 

Akka i d zzher aɣeddar 

5.AD NADIƔ LḤEQ-IW 

 

 

Ad nadiɣ lḥeq-iw 

Ur tettafeɣ ara 

Ḥkiɣ-awen lhem-iw 

Ur as-zmireɣ ara 

I yeḥzen wul-iw 

I tsaḥeḍ ay iẓri-w 

Seg yimeṭṭi neɛya 

 

 Asmi meẓẓiyeɣ 

I bdiɣ lhem 

Kra ara xedmeɣ 

Yexser ɣas yewqem 

Zgiɣ ttuḍelmeɣ 

Ur sɛiɣ lzem 

Ifen-iyi wif ifeɣ 

Yes-sen nettwargem 

 

 

Lajlak-iw bezzaf yewɛer 

Ur yesɛi amdawi 

Ay akken xedmeɣ yexser 

Ddunit-iw terwi 

Zzher-iw yewwi-t yeɣzer 

Yedda d lemwaji 

Annaɣ a Rebbi 

Neɛya seg yiɣeblan 

Ɣer ɣur-k ad nwali 

Efk-aɣ-d i yelhan 

D kečč i d lwali 

Lberhan yeqwwan 

D yid-neɣ ili 

Ad ttun ul wurfan 

 

 

 

 

 

 

 

 

 

 

 

 

 

 

 

 

 

 

 

 

 



88 

 

6.ANEGGARU 

 

 

Ayen akk rǧiɣ iruḥ 

Ur ẓriɣ anda yedda 

Anda yemḍel ma yemmut 

Iwumi iyi-d-yeǧǧa 

 

 

Ma d nnefyan i yenfa 

Slexber-is ur nesli 

Amer neẓra anda yedda 

Fell-as ad nruḥ ad nadi 

Lahna-w akk yid-s tedda 

Yeǧǧa urrif yegguni-yi 

 

 

Ma d rray-iw ur nesliḥ 

Neɣ akka i yura fell-i 

Aqli seg wid ur nefriḥ 

Lsas mi t-bniɣ yeɣli 

Akka i d zzher ur necbiḥ 

Aneggaru irgem-iyi 

 

 

Dayen ur ufiɣ tafat 

Ur d-yegri ṭṭmeɛ deg rbeḥ-iw 

Tdub ula d tacemmaɛt 

Tinna i yes ẓerreɣ abrid-iw 

Aqerruy-iw ccib yebda-t 

Ar d-yegri kra di temẓi-w 

 

 

Selbeɣur d-yegri leɛqel 

Ur zmireɣ ara i way-agi 

Tiṭ-iw sani i temmuqel 

Ad twali ayen ur as-nehwi 

Win yeẓran ur as-nemmem 

Tiyita deg-neɣ ur telli 

7.CFlƔ 

 

Cfiɣ assen ḥedd ur yelli 

A leɛmer-iw ma dayen ttu-t 

Negra-d du tittelt n lwali 

Lḥal-is tecba lmut 

 

Lukan d tagrest message 

Tanguy iṭij tesses-it 

Tili rruḥ-iw ad yessber 

S imi -w ad tdum tmiqit 

Neɣ lukan ad yeqqel d lebḥer 

Mi d -tɛedda lmuja tewwi-t 

 

Tili ad ttruɣ nnuba 

Semmḥeɣ i win yebɣan ad yezhu 

Isem-iw du tmetti ur yemḥa 

Aɣilif ur iyi-d-irennu 

 

Imi ssber ur d-yettawi 

Ala win yerǧas 

Ayen ssarmeɣ ad igenni 

Si lebɛid i d-ttban ssifa-s 

Mazal ur wwideɣ lebɣi-w 

Nekk qqareɣ-as labas 

Lehlak-iw ur yettdawi 

Ula d ṭṭebba unfen-as 

8.ADD AK ǦǦEƔ AY AXXAM BNIƔ 

 

Ad ak-ǧǧeɣ ay axxam bniɣ 

Ar ruḥeɣ  ad ak-medleɣ lelwaḥ 

Qquren yijeǧǧigen i ak-ẓẓiɣ 

Rɣan s uzzal mi qerraḥ 

Lukan ay ḥsiɣ 

Akka ara d-griɣ 

Ur iyi-ittfat ssbeḥ 

 

Ass mi ɣileɣ nekk bab-ik 

S lwerd i ak-zziɣ i leswar 

Rniɣ lǧehd i lsas-ik 

Yis-ik yecbeḥ wemnar 

Anyir ma ur yenzi 

Yessxreb temẓi 

I lwerd ulayɣer 

 

D acu n ddnub i wwiɣ 

Yers-d d taɛkemt ɣef tuyat 

Yir lehdur i ttɛebbiɣ 

A lmut-iw tifeḍ lḥayat 

Lukan ay ḍsiɣ 

Yid-k mi akken lliɣ 

Ad nkemmel ɣer sdat 

Usiɣ-d s wul d nniya 

Kecceɣ-k -id s teɣratin 

Kkseɣ ṭṭlam ɣef lḥara 

Ceɛleɣ-ak tiftilin 

Rebbi irad akka 

Lmektub yekfa 

Ad nebḍu ay aḥnin 

9.IXDEƐ-IYI 

 

Yemma ixdeɛ-iyi zher-iw 

Anida ara dduɣ 

Ur cbiɣ tizyiwin-iw 

Aqli dima ttruɣ 

Mliɣ-ak abris n luḍa 

Ur iyi-thesseḍ 

Tenniḍ abrid-is d lkaf 

Sebreɣ ilesnin iɛeddan 

Dayen ur zmireɣ ara 

Ad ruḥeɣ ad d -ǧǧaɣ tarwa-k 

 

Nniɣ-ak tixer i libira 

Dayen ur Tess ara 

Tessa ula d aksum-ik 

Ma yella ur ak-hwiɣ 

Ur k-seyfeɣ ara 

Ruḥ ad d-tennadiḍ lebɣi-k 

Ma d nekk ihi deg wss-a 

Ur k-ssineɣ ara 

Ad ruḥeɣ ad afeɣ axir-ik 

 

Nniɣ-ak tixer i rrikar 

Abrid-is yexser 

Ad-k yeǧg ɛaryan deg ideflawen 

Ayen i la txeddmeḍ yexser 

Ur d-tewwiḍ s lexbar 

Gellaɣ ad ak-d-rreɣ ttsar 

I yebɣun isar 

Yak tarwa-k d igujilen 

 

Nniɣ-ak tixer i lwiski 

Deg-s lfayda ur yelli 

Ssuma-s d ayen ɣlayen 

Tarwa-k tetteddu ḥafi 

Ur sɛan lwali 

Ma d keč tenziḍ deg ttbaren 

Ma d nekk tafat-iw texsi 

A yemma anef-iyi 

Ɛaceɣ deg wussan berriken 

10.ṬṬAQ 

 

A yemma ad beddeɣ ɣer ṭṭaq 

Win ɛzizen ad d-yessawal 

Iḥulfa s wul-iw yectaq 

Anef -iyi ad as-rreɣ awal 

Ula d nekk fell-i ilaq 

Ul-iw lebɣi -s ad t-yennal 

 

Mači d lmuḥal ad yesleb 

Ma yeqqim lḥub deg wul-is 

Acu n tmara ad yeskiddeb 

Akken ad iyi-isɛu d nnsib -is 

Lemmer  d agerruj n ddheb 

Ur t -tettɣurru tnefsit-is 

 

Tezzdeɣ tayri deg wulawen 

Mačči ɣur-i i d-tennulfa 

Ufiɣ-tt-id akk ɣer Madden 

Ddunit fell-as i tebna 

Am nekk am tid-nniḍen 

Mačči d lɛib a yemma 

 

Mači d lɛib ad t-ẓreɣ 

Ur yelli deg-s lmuḥal 

Yiwen n wawal ad as-hedreɣ 

Salma ccerf-iw ur t-yettnal 

Akken yid-s ma zewǧeɣ 

Yeẓra d yelli-s n leḥlal 

11.YEṬṬES ZZHER IW 

 

Lukan iyi-tt-iga rray -iw 

Ad nɣeɣ iman-is 

D lmuḥal ad idireɣ 

A lkulfa attan a zzher-is 

I iɛeddan ɣef yixef-iw 

Ijerred uqbel ad d-laleɣ 

 

Yeṭṭes zzher-is 

Yerna lbext-iw 

Truḥ temẓi-iw gar-assen 

A Rebbi ili-k d amɛiwen 

 

Ɣas ad ruɣ am uzal am yiḍ 

Alma mmuteɣ 

A Rebbi ayen iyi-turiḍ 

Ur as-zmireɣ 

Mazal yewwiḍ leɛmer-iw 

I taluft uɣeɣ 

 

Sliɣ mi heddren medden 

Qqaren-as ayen akka 

Ulac d acu i tt-ixussen 

Ɣef usurdi i teneza 

Nnif-is win i t -iḥerzen ur tecmit leɣna 

Cqan-iyi wid yekkaten 

Mi akka iyi-yura 

12.SSER 

 

Sebḥan win ixelqen sser-is 

Taksumt tecbeḥ d lfina 

Ma saḥeɣ-d d lmektub-is 

Ɣur -i ad taf leḥmala 

 

Ul-iw ayant d aleqqaq 

Ma tettu-t ad yenneɣni 

Di tayri-k ad iyi-iɣreq 

Anwa ara d - yerzun fell-i 

Aya lbaz aremmaq 

Ay aggur mi d - yeflali 

 

Yid-k ara sɛeddiɣ temẓi 

Leḥmala-nneɣ ad tumɣur 

Akken ad k-zerreɣ gar Wallen 

Rebbi rnu teɣzi n leɛmer 

Ad nemyeksab a leɛmer-iw 

A tafat n ssebḥ mi inur 

 

Awal ur as-t-nniɣ 

Fell-ak mdileɣ lecfar 

Lukan d asif ad t -ɛeddiɣ 

Anef i trejdelt n uḍar 

D ayen ara idumen au bɣiɣ 

Alma yefna leɛmer 

13.TEƐZIZEḌ 

 

Ḥemleɣ-k teɛẓizeḍ fell-i 

Win yusmen fell-ak d lmara 

Ay ajeǧǧig n tayri 

Nekk ɣur-i ḥedd ma yif-ik 

 

Nnan fell-ak heddren medden 

Rran-aɣ deg yili n yiḍan 

Nnan yella kra gar-awen 

Ad sluɣen Alan yesfan 

Ass-a am azekka d atmaten 

D lehlak-iw ak-yerḥan 

 

Ur ttḥessiseɣ ara i lehdur 

Ẓriɣ abrid-is yesfan 

Ur cqiɣ du lehdur n leɛrur 

Win ihedren deg-s i tella 

Lekteb ɣur-sen yettcercur 

Yerna ur ten-terri tmara 

Lukan i ten-yehdi Rebbi 

Kul yixen ad iẓer iman-is 

 

Ɣas meqqer yesɛedda temẓi-s 

Ay ččan medden aksum-is 

Imi lbaṭel yettnerni 

Kul yiwen yesɛa rray-is 

Acḥal urǧiɣ lesnin 

Ur zwiǧeɣ ar ass-agi 

Qqaren-as medden tbur 

Neɣ si tidak ur neswi 

Fell-ak ay iṭij mi inur 

Ɛemdeɣ ad iyi-ifat kulci 

14.ṬṬALEB ARU-YI 

 

Ttxil-k a ṭṭaleb aru-yi 

Uqbel ad-iyi-ifat lḥal 

Win ḥemlaɣ mazal meẓẓi 

Ur t - ttaɣeɣ d lmuḥal 

 

Tthibint-tt wallen i tmuɣli 

Ctaqeɣ ad jabint fell-as 

Ur yezmir yiles as as-yini 

Ɣas il ihudd-it si lsas 

Qeḍɛent-as lemluk Timo 

Yak lxezra-s d aḥlalas 

Ḥerqent ma yebɛed fell-i 

Tiṭ-iw tẓer labas 

 

Uzayed : 

 

Ma tayri-m yid-s teccrek 

Ugadeɣ ad awiɣ ddnub 

Netta ahat fell-am yehbel 

Nekk ad as-as kemleɣ s lektub 

Ma teǧǧid-t ad yettemlek 

Taksumt-nni icebḥen ad tdub 

Ur am-ttruɣ ulamek 

Ad rreɣ aqcic d ameslub 

 

Ar ul-iw ad yesteɛfu 

Ma yehwa-yak creḍ imelyan 



101 

 

Rider tugi ad d-tennulfa 

Yiwen n débris i tella 

Aṭas n laḥwayeǧi Betty 

Mi t -sbeɛden wissen 

Aggur naɣ sin ma nettru 

Ad aɣ-meḍlen s ssber yellan 

 

Uzayed : 

Laḥmala-w d kemmini 

D kem i d tayri-w ramenait 

Fell-am ad qebleɣ kulci 

Ma ilaq ad beddleɣ tamurt 

Ma tecfiḍ tegguleḍ-iyi 

Tenniḍ nekk yid-k ar lmut 

Ma maman yid-m ur yilli 

15.TENƔA-T LƔIBA 

 

 

Tenɣa-t lɣiba ur t-neẓri 

Selleɣ kan s tmucuha-s 

Kul wa d acu d-yettdawi 

Lehḍur n medden fell-as 

 

Kra qqaren -as d lmenfi 

Dayen iruḥ  ur d -yettural 

Yiwen n wass fell -i ad d -yesteqsi 

Tidet yid -s ad d - nemlal 

Ixef-iw yeḥzen ur yeḍsi 

Ass -a yugad lmuḥal 

 

Ugadeɣ yemlal d rray -is 

Ahat ula d nekk yettu -yi 

Wissen lliɣ deg ul -is 

Ma yella ḥnin am zik -nni 

Neɣ as -a mi beɛdeɣ fell -as 

S kra nesɛedda ur as –yecfi 

 

Kkawent walen-iw seg yimeṭṭawen 

Urǧiɣ-t ifat-iyi lḥal 

Nemɛahad ɣef wass-agi 

Ad nebnu axxam n leḥlal 

Neɣ tayeḍ tezwar-iyi 

Nekkini ad dduɣ s akal 

16.IRUḤ IRUḤ 

 

Iruḥ iruḥ 

Tewwi -t lɣerba 

Dayen ur d -yettas ara 

 

Iruḥ d ilemẓi 

Yetbeɛ tarumit 

Ma d nekk -yeǧga -yi 

Rwiɣ lḥentit 

A laḥbab sbert -iyi 

Ɛɣiɣ di ddbunit 

 

Iruḥ d ameẓyan 

D zzin ɣlayen 

Acḥal ur d -iban 

Ur t -ẓrin medden 

Ɣef temẓi - w iruḥ lḥal 

I d - yegran d imeṭṭawen 

 

Iruḥ nemsalam 

D lbaz amecṭuḥ 

Yennak ḥemleɣ - kem 

Taɛzizeḍ am rruḥ 

Ixdeɛ -iyi d awal kan 

Yeǧga- d ul -iw d amejruḥ 

Asmi truḥeḍ 

Ḥeznent ula tiɣaltin 

A bu lqed ikemlen 

Ɣef yerna ukustim 

Fell-ak ɛuhdeɣ wayeḍ 

Alma Tran -iyi timedlin 

17.SLIƔ NNAN - D 

 

Sliɣ nnan - d tsagreḍ 

Leɛqel -iw yid -k- yedda 

Ad truḥeḍ ayi - teǧgeḍ 

Temẓi truh d lexara 

 

A taɛzizt semḥ - iyi 

Ad am - n iniɣ awal 

Ad kem - aɣeɣ tehwiḍ - iyi 

Tɛlmeḍ d ayen yellan 

Lḥub -iw fell -am yettzid 

Lefraq yid -im lmuḥal 

 

A yaɛziz ur ttruḥu 

Ur aɣ - d - ttaǧǧa ara ṭṭlam 

Nḥemmel - ik acḥal ik - nettɛuzzu 

D keč d tafat n uxxam 

Lefraq ur yelli ur d - yettnulfu 

Ad nɛic deg sin ay aḥmam 

 

A taɛzizt a tin kesbeɣ 

Kesbeɣ d zwaǧ n laḥlal 

Fell -am ur ttbeddileɣ 

Tin yebɣa wul -iw yemlal 

Nekk ala kemmini i ḥemleɣ 

Seg wul- im kfu ttexmam 

18.AṬAS AYA I NEMHMAL 

 

Aṭas aya i nemyeḥmal 

Mačči d assa - a neɣ d iḍelli 

Sawleɣ - ak ur d - terriḍ awal 

Tdewreḍ udem -ik fell -i 

 

Abrid i d - tewwiḍ ass - a 

Fell - i attan ddunit tmal 

Tamuɣli - inek deg - i teɛya 

Hedeɣ - ak ur d - terriḍ awal 

Ma d ussan - nni i nurǧa 

Axir lukan i nemsebḍa 

Ussan - nni i deg nemlal 

 

Wehmeɣ d acu i d ssebba 

Anyir - ik yezga yekres 

Neɣ d tayeḍ i tessneḍ 

D aggur ara icabin ɣur -s 

Ad ak terr luḍa d asawen 

Ccaref - ik ad ak - taɛfes 

Am widak i k - yezwaren 

Iyi iɣaḍen d tanumi 

Ass mi ara d - yaweḍ lefreq 

tayri - nniḍen ma ad d - tnadi 

Ɣer wul i teǧǧiḍ yeḥreq 

Xas zik - ik tebɣiḍ - iyi 

Yewweḍ - d wass tugiḍ - oui 

Ccfu - k - id mačči d lḥeq 

19.FELL-AK ḤEZNEƔ 

 

Fell -k ḥezneɣ 

Tbeɛdeḍ felli - i 

Iya - d ad  ak- zreɣ 

Il ad ak - yini 

idem - ik du lkaɣeḍ i t - zerreɣ 

Ssut - il yesshbel - iyi 

 

Ur ssnineɣ abrid 

Ɣur - k ad- iyi - n - yawi 

Ma telliḍ d aḥmam 

Ɣas nadi - d fell - i 

Ma d ul maɛdur meskin 

Win i k - yettmennin 

Ussan ttɛeddin 

Lexbar ur yelli 

Anda - k a lwali 

 

Ɣas akka beɛdeɣ 

Rruḥ yettɛettib 

Ḥarɣ ad n - uɣaleɣ 

Fell - am nettqellib 

 

Ar tama - m ad qimeɣ 

Asma ara n - aseɣ 

Akka i gulleɣ 

Ad - d rreɣ ul - il d ajdid 

Am wass - a ad n-aseɣ 

Ma yebɣa Rebbi 

Udem - il du lkaɣeḍ i t-zerreɣ 

Ssut - il yesshbel - iyi 

 

 

Mi d - tenniḍ ad ruḥeɣ 

Ad am - d - ǧgeɣ lehna 

Ma d ul -ik imal d ayen 

D acu ara t - id yerren 

Ayen i aɣ -ifaten 

Am targit yekfa 

 

Teẓriḍ tedduɣ - am acḥal di lebɣi 

Fiḥel ma gguleɣ ma tfehmeḍ iyi 

Kem deg wul -iw tzedɣeḍ 

D lmuḥal ad tefɣeḍ 

Ayen ara tḥerzneḍ 

Mi tbaɛdeḍ fell- i 

20.SEBBA N LEFRAQ 

 

Ttnadiɣ ad iyi - tesfehmeḍ 

D acu d SEBBA n lefraq 

Naɣ d - wayed i tessenḍ 

Ul - iw teǧǧiḍ yeḥreq 

 

Turẓed - iyi du leḥyaf 

Win ur nuklal deg -i irekkeḍ 

Urfan ussan - d lesnaf 

Win ɣer win yugar wayeḍ 

A Wi yufan win ijerrben ad yaf 

Di sin lebɣi ad t- naweḍ 

Ired - nni zerɛeɣ yufaf 

Ters - d tgarfa ad t - telqeḍ 

 

Ssneɣ- k s tuffra n yimawlan 

Tarsast n lḥub tenɣa - yi 

Kul ma ara d - yeɣli ṭṭlam 

Ala idem -ik nettmenni 

Mliɣ -ak lbaḍna - w yellan 

Ziɣen Ur d - cliɛeḍ deg -i 

 

Ass - a lliɣ d win iyi - ibɣan 

Bɣiɣ - t ula nekkini 

Cru kan tuzzma yekfa 

 

Ass -mi iyi - iban unrid 

Serseɣ taɛ kemt n tlufa 



111 

 

Bniɣ lsas - iw d ajdid 

Dayen tekka -d si lehna 

Tura isem -is nettqellib 

Acḥal i tewɛer nndama 

A acu ara iyi - d  - yexdem weḥbib 

21.LAHL-IW 

 

Yefna-k sber a yul-iw 

Segmi d-luleɣ d nekk akka 

Di leɛmer teɛzizeḍ a yism-iw 

Kulci yekka-d d tiyita 

 

Ass-a ar lehl-iw ad d aseɣ 

Arju-yi azekka ad d-zziɣ 

D lxiq kkan i xaqeɣ 

D taddart-iw i d-mmektiɣ 

 

A réuni awi k-n-yeḥkan 

Tazriḍ tin yeḍran yid-i 

Ugadaɣ merde ma slan 

Ad as-inin d nekk War nelhi 

Dayen udem-iw yekfan 

Ula d yiwen n wass ur yezhi 

Lwaldin ur d-steqsan 

Nneɣ stehzan deg-i 

 

Taksumt i d - rebbeɣ texser 

Ay aḥnin ay aḥnin-iw 

Baba-k yemma-k a leɛmer 

D lbaṭel Swan idammen-iw 

Semmḥeɣ i win bɣun yehḍer 

Si lexsas tenter yixfe-iw 

Ugadeɣ ddaɛwat n ccer 

Iyi-iɣaḍen d arraw -iw 

Awal i tenna testa 

Yes-s tneddefḍ a yiẓri-iw 

Melmi ad d -yass baba d yemma 

Ḥerz a Rebbi lwaldin-iw 

Nek yiwen ur yi-d-yemmekta 

Di leɛyud train udem-iw 

Ḥemmleɣ lehl-iw s tmarra 

Yefna -k ssber a yul-iw 

 

 

 

 

 

 

 

 

 

 

 

 

 

 

 

 

 

 

 

 



114 

 

22.TIZYA-W 

 

Ttxilem a tizya -w elm-iyi 

Amel tga lḥenna n yimawlan 

Nekk fell-i yewen ur d-yerzi 

Seg wasmi lliɣ d lṭufan 

 

Lukan lweɛd ur yeɣliḍ 

Aẓar yettabaɛ tara-s 

Win yukan lɛedb ur nexsir 

Win yeɣlin ad t-refden watma-s 

 

Tawwurt l medden ad yelli 

Amaɣbun ad taf ayia-s 

Tḥerneḍ a yul-ur teḍsiḍ 

Lmelmi ad yali wass 

 

Seg ddnunit limer i lliɣ 

Tudert-iw deg-s lḥenna 

Ad iyi-refden ma lliɣ 

Ur tettgut fell-i lhedra 

 

Kkreɣ tafejrit lḥiɣ 

I lḥif ɛeryan d leḥfa 

Ur ufiɣ ad ddariɣ 

Menneɣ limer ur d-luleɣ ara 

Ini-as i tegnawt ini -as 

Ma ḥninet ad ten -id-tru fell-i 

D tmurt ad nemlil yiwen n wass 

 

Teǧǧa-iyi acḥal d aseggas 

Ula d ass ur iyi-d-tettmekti 

Teẓẓra lḥeb deg lqaɛa-s 

Akka i irad ad d -nennerni 

 

Ma tru ad d -teǧǧ lḥemla 

Asyax -is ad iyi-yawi 

Il d nettat i d yemma 

Ur sɛiɣ di lber wis-sin 

D itran-is i d ayetma 

A ṭlami iyi-d - yettwalin 

A Tiziri a waltma 

Wanes-iyi illi-yi d aɛwin 

23.KFAN WUSSAN 

 

Kfun wussan deg leɛmer -iw 

Mi yekna lqed -iw 

Zzay ufud i tikli 

D tamɣart i sɛeddeɣ temẓi-w 

Win rebbeɣ yerwel fell-i 

 

Tewwi-tl Zhu n tullas 

Nekk ttruɣ fell-as 

Baba-s deg tegnit yeɣli 

Mennaɣ-as targit yiwen n wass 

Ma thud -it si lsas 

Ahat ad aɣ-d -yemmekti 

Am lebraq a yemhewas 

Ad as-inin AD d-yas 

Neɣ dayen ur t -nettwalli 

 

Ttmektayeɣ-d mi yella agrud 

Asmi yettmurud 

Yečča yeswa mi yeffud 

Alami yebda tikli 

Ferḥeɣ yerna ɣer wegdud 

D aggur n laɛyud 

Ad aɣ d -yefk tafat ad nwali 

 

Nrebba-t almi meqqer 

Nɣil ad yeɛmer 

Deg lxir ad aɣ-d-yettwi 

Ziɣ yezweǧ yerra leqrar 

A buh a l'achat 

Iyi d-yiwḍen iḍelli 

Ula du lɛid ur d -yettɣafar 

Yufa amḍebber 

Ma d yemma-s ula i wumi 

24.WID ƐZIZEN 

 

A lḥemla ad dduɣ 

Ma ad iyi -id -mlilen 

D wid ɛzizen 

Si tasa-w i d -nniɣ 

Yef dayen i d -iyi-yuɣen 

 

A lmut rẓagen 

Ur tečcawareḍ 

Ay yitri iɣaben 

S usigna tɣummeḍ 

Leɛmer s yidrimen 

Ad d-tuɣaleḍ 

 

Awin ijerben 

Ansi d -yussa sber 

Ɣef usalas yeqwan 

Mi cudden lmeḥcar 

Ziɣ medden akk neqben 

Tawwurt mi tserkker 

 

A yid i d-yeɣlin 

Ɣef uẓekka amaynut 

A yiẓri yettawin 

Ɣer tmerqbert ttu-t 

Ssawleɣ ad d-yerr ssut 

Nnan tella ddwa 

N siḥ n tawliwin 

Telhiḍ a llkina d tsegnatin 

Ur t -yufi baba 

Yurad ad t-awin 

25.LWERD YEFSAN 

 

D lwerd YEFSAN 

Arrac -nneɣ idurar 

D isegman yegman 

Arrac -nneɣ idurar 

Ḥarreb fell-assen 

Ya bab n lberhan yeqwan 

 

Ay aqcic amectuḥ 

Lyya-d yid-k ad nruḥ 

S idurar n leqbayel 

Zzin ur ucuḥ 

Lqedd umeslux 

Fell-ak leɛqel yenhewwel 

Ad ḥlun leǧruḥ 

Ad ttuɣ imettawen 

 

Ttmektiɣ-d ass-nni 

Mi k-zriɣ ass amenzu 

Yefraḥ wul -iw yessarem 

Yenwa yid-ik ara yezhu 

Teǧǧiḍ -d imeṭṭawen 

At aya wul-iw yettru 

Nekkni d wul nettmekti -d ass -n 

Mi k-zriɣ lewhi n sbeḥ 

Yefraḥ wul-iw yessarem 

Axxam ad t-nebnu ɣef sseḥ 

Zziɣ aya wul-iw yejreḥ 

Nekk d wul nettmekti -d ass-n 

Mi k zriɣ lewhi n tmeddit 

Yeffreḥ wul-iw yessarem 

Yid -ik yecrek ddnunit 

Isuḥ yezri seg yimeṭṭawen 

Tamɛict teqqel -iyi f lḥentit 

26.WIN D-ǦǦIƔ 

 

Ur tesɛiḍ win iyi-iɣaḍen 

Ala win d-ǧǧiɣ mectuḥ 

Ur ẓriɣ anwa ara-t-yeẓren 

Ar ɣur-i ad as-yini ad r-iruḥ 

Tmal ssura-w iduben 

Fell-as leḥzen ur icuḥ 

 

Ayen ur kem-ssineɣ a yemma 

Seg wasmi d-ldiɣ allen-iw 

Ma d lmut ẓriɣ tella 

Ur as-teččḥeɣ i bab-iw 

Si tudert-iw ar ass-a 

Ur iyi-d yettmekti wul-im 

 

A mmi ur sbireɣ fell-ak 

Rriɣ isem-ik deg warraw-iw 

Ma ččiɣ tidi n baba-k 

Yettban mačci d rray-iw 

Ma sliɣ win ihedren fell-i 

S ssem i ineddef wul-iw 

 

D cwal i aɣ-iferqen 

Ula win Hugon lehna 

Fell-ak swiɣ i yerẓgen 

Sebreɣ mačci d kra 

D lmektub dayen i ifuken 

D iḍuman iyi-d-yerra 

Semmeḥ -iyi ad am-semmḥeɣ 

A yemma ɛzizen fell-i 

Yečča dayen i sɛeddaɣ 

Tura mi wwdeɣ d ilemẓi 

Lferḥ-iw udem-im mi t-ssneɣ 

Tawwurt imedlen telli 

27.SEḤLU 

 

Win i kem yebɣen 

Ul Seḥlu-is 

Iḥnin fell-as 

 

S nniya-m iḥnin 

Ad as-tekkseḍ iɣblan 

Gar tizyixin 

Yextar d kem i as-yehwan 

Ahdu-yas ul-im 

Ur as-seḥzan ussan 

 

Fhem win i kem-yebɣan 

Uh a Lalla 

Seḥlu ul-is yerɣan 

Ḥemmel-it s nniya-m 

 

Ajeǧǧig n tefsut 

Qlil  win i t-yecban 

Tagrest ma temmut 

D'un yerra ɣer lǧiha-m 

 

Yettmenni du ddunit 

Zwaǧ-is d kemmini 

Lḥub-im yesseḍɛef-it 

Deg wul-is yeǧga cwami 

Axir-am enɣ-it 

Wala leɛtab am wagi 

Ma yella tqebleḍ kem 

Ad iẓer imawlan-im 

Yeẓra acu yeswa nnif-im 

Lehna gar-awen 

Nekni i nebɣa d lferḥ-im 

29.UR IḤELLU 

 

Ur as-iḥellu 

I tina akken i d-yerna fell-i 

Ǧiɣ mmi d amaɣbun 

D agujil melba lwali 

 

Kkiɣ tizeɣwa 

Cerweɣ tidi s lekmal 

A win i tt-izedɣen 

Fell-as ẓeṭṭeɣ izeḍwan 

Ma d laɛtab ur iyi-icqa 

Mi messer ad iyi-ixdem leḥsan 

ɣef yixfe-iw i yesɛdda 

D wa i d lxir iyi-rran 

 

Ay aggur d yitri 

Jul dis yečča asennan 

I ksiɣ n wulli 

Ɣef mmi ɛzizen ur yezhan 

Yessefreḥ-iyi-d iḍelli 

Asmi iyi-rran d lmuḥal 

Tura yettqadar-iyi 

Yesɛa-yaɣ d imawlan 

 

Ur ugaden ddnub 

Ur k-ttagaden a Rebbi 

Yekkaw wufud 

Tiṭ-iw tmenna-t ad t-twali 

Tasa-w ɣer d'axel tdub 

Iẓri-w yeɣleb leḥmali 

Sseḥ ɣef i ttnadiɣ 

Wissen ma ad-yerzu fell-i 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



128 

 

30.AD ḤKUƔ 

 

Imi iyi-d-tewḍeḍ a lxiq 

Refdeɣ acewiq 

Ɣef lemḥayen iyi-yuɣen 

Win ur nesɛi lazem-is rqiq 

Awal ad t -yectiq 

Ad t-id-yini far Madden 

Ur trial ɣef urfiq 

Ɣas yenɣa-k ṭṭiq 

Ur ḥekku ara i gma-k sser 

 

Ad ak-ḥkuɣ ay amyaru 

Akken ur ntettu 

Diri-t lɛebd s ssem-is 

Yesserwan tirɣi n une du 

Yexdem deɛwessu 

A tiṭ icedhan mmi-s 

 

Ḥerrmen -iyi ɣef wudel-ik acḥal 

Yeḥzen uxelxal 

Ɣas akken d uzzal yettru 

Ṭṭiya n tagut tufrar 

Iṭij deg usammar 

Maghreb tafsut d une du 

 

Ma d nekk s ugris d uḥemmal 

Ddnunit yes-i tmal 

Amek ara rẓeɣ asalu 

Tezram ul-iw yenneɣna 

D iseggeden aya 

Ala ssber iyi-d-ixansen 

 

Ul-iw am uzzal Orres 

Iẓri-iw yejheq 

Yiwen ur yelli du leɛwen 

Wid am nekk yurǧan Rebbi 

Wellah ur t'en -yeǧǧi 

Yif i iruḥen i d-yuɣalen 

31.ASS-A URǦIƔ-AWEN RBBI 

 

Ass-a urǧiɣ-awen Rebbi 

A widak iyi-igan akka 

Ziɣen tundam-itt-id deg-i 

Il -iw iḥemmlen yeččur 

 

Zewǧeɣ zwaǧ n bessif 

Ɣef wina yugi wul-iw 

Nekk temẓi-w tuɣ rrif 

Nɣan ula d lḥub-iw 

Ass-agi ad sebreɣ i lḥif 

Ɣas terẓaged a ddunit-iw 

 

Tekka-d si lwaldin teqsiḍt 

D nutni iyi-igan cwal 

Ssber ay ul-iw kan ccwiṭ 

Ma ad neqqim neɣ ad nuɣal 

Ɣas akken ad joli lwaḥid 

Ugadeɣ ad iyi-ixdem uḥemmal 

Ttwaliɣ tizya-w tezha 

Am yijeǧǧigen n tefsut 

 

Nek ur zmireɣ i trewla 

Fell-i a tiḥbibin ɣas rumt 

Ur iyi -d tsaḥ nnuba 

Ẓriɣ s zzher-iw yemmut 

 

I ɣab ula d win ḥemmleɣ 



131 

 

Yewwin ul-s d amuḍin 

Init-as AD d-yas ad t-ẓreɣ 

Neɣ ɣer ɣur-s ad iyi-tawim 

Ma yemmut fell-as ḥerqeɣ 

Mennaɣ ad aɣ-meḍlen di sin 

 

31.IYI-IGA LEƔRUR 

 

Iwumi laɣrur 

D zwaǧn bessif 

Cwal yettimɣur 

Tuɣ lehna -nneɣ rrif 

 

A win yeddan du lbabur 

Ad yeɣli ad tečcen lebḥur 

Ad yekfu uɣilif 

 

Abrid-nneɣ iḍul 

Neɛya ur t -nebdi 

Ur tebɣiḍ ay ul 

 

Aḥlil wa ad yetbeɛ later-is 

Ma yehlek AD idawi ixef -is 

Lwelf ur yelhi 

 

Aseggas yemmut 

Mazal....... 

Yusa-d umaynut 

Ur yeɛyi di lhem 

Wissen ma beddleɣ tamurt 

Neɣ yid-s ad iyi-yedem 

 

Tadukli ur yelli 

Issɛeb lfiraq 

Iṭij deg yigenni 

Ur d -iccereq 

 

Ayen akk iɛeddan fell-i 

Urǧiɣ-t melmi ara yennerni 

Mazal-it d aleqqaq 

Nniɣ-as i GMA 

Ttxil-k deg -i ur ttḥir 

I baba dyemma 

Ǧǧan-iyi ɣer deffir 

 

D lemwaj i iyi-ixedmen akka 

Keller yid -sent iyi-ddment 

Tili ad iyi-ḍegrent 

Agzul : 

  Tasekla tamazight d tamesbaɣurt, gtent deg-s tewsatin ama d timucuha, inzan, dεawi,  

tamedyezt, tin yeṭfen aswir unig ama deg teskla taqburt neɣ deg tsekla tatrart. Ladɣa mi d-

banen walalnen n uzawan d ccna, fkan-as afud amuqran i waken ad tenreni ugar. Deg taɣult-a 

n tmedyezt yettwacnan aṭas n wudmawen ijdiden i dibanen ɣer tama n wid n talit timawit, ger 

wid i nezmer ad d-nebder (Maεtub, Sliman Ɛazem, Ayt Mengellat), ɣer tama n yingura-a llant 

ulama d tilawin ladɣa tin aken. Yesferḥen, Yesḥznen, tin i ɣef i seḥasfen akk yiqbayliyen d tin 

daɣ i yegren layas ɣer wul n yall win ara syeslen tacnayt taqbaylit Zuhra yellis n taddart 

Ugemmun id-yezgan de Larbεa n At Yiraten, tlul deg Duǧember assuggas n 1962, tezweǧ 

tezweǧ senat n tikal, i snat n tikal tegrad deg yinebran, maca ɣas aken ur tesεi ara zher deg 

zewaǧ tewid amkan is deg ccna, tekcem s axxam n yal aqbayli m, tecna ula deg lɣrba. 

   Tacnayet-a ur teǧǧi ara timetti d wurfan ad tessaɣlin,  tuɣal d tasedast deg wannar tḥureb ɣef 

ussirem-is. Ma deg wayen tecna tecna ɣef yisental lemgaraden (lmut, tayli ,l layas… 

 

Awalen isura 

Tamedyezt tqburt, Tamdyezt tatrart, Ccna, Lmut,  Layas. 

